
МЕЙІРІМДІ МЕГАПОЛИС

Биыл да «Мектепке жол» республика-
лық акциясы Алматының әр ауданында 
айрықша қызу деңгейде өтіп жатыр. Ак-
ция тек мектепке қажетті заттарды табыс-
таумен шектелмейтін, балаға «сен жалғыз 
емессің» деген үлкен сенім мен жылулық-
ты жеткізетін ізгі бастамаға айналды.

Акцияның ауқымы да, оған атсалы-
сушылардың қатары да кең екенін 
ерекше атап өткен дұрыс. Қайырымды-

лыққа аудан әкімдіктері мен білім беру 
ұйымдарынан бастап кәсіпкерлер, қо-
ғамдық ұйымдар, этномәдени бір-
лестіктер мен мектеп ұжымдарына 
дейін үлес қосып келеді. Бірі сөмке мен 
оқу құралдарын сыйласа, енді бірі мек-
теп формасы мен аяқкиімін алып беріп, 
тағы бірі балаларға мерекелік көңіл күй 
сыйлауға ұмтылуда.

Осындай қарапайым көрінген әр кө-
мектің астарында үлкен мән бар. Себебі, 
жаңа оқу жылының алғашқы күні әр бала 
үшін қуанышпен басталуы керек. Жаңа 
дәптерін ашып, сөмкесін асынып мектеп-
ке асыққан бала өз қатарларынан еш кем 
емес екенін сезінуі маңызды. Қоғам 
мейірімін сезініп өскен ұрпақ болашақта 
сол қоғамның тіпті де кемел, қайырымды 
болуына үлес қосуға талпынары анық. 

«Мектепке жол» акциясы Алматының 
мейірімділік мәдениетін де айшықтап 
отыр. Мұнда ұлтқа, әлеуметтік жағдайға 
немесе тұрмыс деңгейіне қарамастан, 
балаға ортақ қамқорлық көрсетіледі. 

Достық үйіндегі этномәдени бірлестік-
тердің балаларына жасалған қолдау мен 
кәсіпкерлердің бастамалары, мектеп 
ұжымдарының өз оқушыларына көрсет-
кен көмегі – осы ортақ ниеттің көрінісі.

Мегаполистегі тіршілік ағыны, уақыт 
қарқыны қанша жоғары болса да, оның 
шынайы құндылығы адамдардың бір-
біріне деген ықыласынан көрінеді. Бір 
балаға қуаныш сыйлау бір отбасындағы 
адамдардың жүрегіне жылу берумен тең. 
Ал мыңдаған баланың жүзіндегі күлкі 
мейірімді шаһардың ізгі бет-бейнесі. 

Бір анығы, «Мектепке жол» бір мау-
сымдық қайырымдылық іс-шарасы ғана 
емес, қаламызда қамқорлық, жанашыр-
лық пен өзара қолдаудың бар екенін 
көрсететін ортақ игілік. Мегаполисті 
мейірімділікке толтыратын дәстүрлі ак-
цияның жалғасын табуына әрбір алма-
тылық атсалыса алады. 

Гүлжанат СЕМБАЕВА.
(Жалғасы 6-бетте).

АЛДАНҒАНДАР
АЗ ЕМЕС

Жыл сайын жаңа оқу жылы қар-
саңында «Мектепке жол» ак-

циясы Алматының мейірімге толы 
мегаполис екенін тағы бір мәрте дә-
лелдейді. Ізгі дәстүрге айналып келе 
жатқан бұл іс-шара мыңдаған балаға 
қуаныш сыйлап, жаңа маусымға жі-
герлендіреді. Әрі оларды білімге ын-
таландырып, болашаққа деген 
сенімін арттырады.

АМАНДАСУ ӘДЕБІ

«Мектепке жол» акциясы мыңдаған баланы қуантты

КӨГІЛДІР ОТЫН 
КӨМЕГІ

Бұл сауалдың сайлауға, дауыс беруге 
тікелей қатысы болмаса да, Президент 
қысқа қайырмай, қоғамдағы амандасу 
мәдениетіне қатысты пікір білдіріп, кеңі-
нен жауап берді. Ер адамдардың бір-
бірін құшақтап, ер мен әйелдің сүйісіп 
амандасуын дұрыс көрмейтінін, оның 
қазақ дәстүрінде болмағанын айтты. 
Мемлекет басшысы, әсіресе, мемлекеттік 
қызметшілер мен әскери шенділер ара-
сындағы амандасуды сынға алды. 

Контенттер ішінде «Бұл Президент 
көтеретін мәселе емес» деген пікірлер де 
кездеседі. Алайда, қоғамның мәдениеті 
үлкен мәселелерден ғана емес, күнделікті 
өмірдегі қарапайым әрекеттерден де 
байқалады. Адамның үлкен-кішімен, 
дос-жаранымен, әріптесімен, қала берді 
бейтаныс адаммен қалай тілдесетіні – 
оның деңгейінің бір өлшемі. Амандасу 
арқылы біз өзіміздің ғана емес, тұтас қо-

Әйел адамға ер адамның қол ұсынбауы 
сияқты әдеп нормалары да болған. Қазір 
мұның бәрі ескіліктің қалдығы сияқты 
көрінуі мүмкін. Бірақ мәселе қол алысуда 
немесе қандай да бір тыйымда емес, 
адамның қоғамдық ортада өзін қалай 
ұстауында» (Гүлмира Әбішева).

«Жиын-тойларда көпшілік дастархан 
басына жайғасып біткен кезде, кешігіп 
келіп жатқан меймандар ортаны бұзып 
жарып, үстелде отырған таныстарымен 
жағалай қол беріп амандасып шығатыны 
бар. Әйелі ермен, ері әйелмен беттен 
сүйіп сәлемдесетіні тағы бар. Бұл да қаза-
қы болмысқа, тазалық әдебіне қайшы» 
(Толқын Аяпберген).

«Қазақта ер адамдар бір-бірімен қос 
қолдап амандасқан. Әйел кісіге бас 
изеп, саулық сұрасқан. Ел құрметтеген 
аяулы ана болса, қолын кеудесіне қо-
йып, басын иген. Батыстың дәстүрлі қо-
ғамдық этикетінде де жағдай осыған 
ұқсас. Негізі, арақашықтық сақтап, тек 
қол беріп амандасу – менсінбеу емес. 
Керісінше, бұл өзіңді де, өзгені де құр-
меттеудің белгісі. Қоғамның мәдениеті 
осындайда көрінеді» (Сәуле Әбілдахан-
қызы).

«Әз-Жәнiбек хан әйгілі шипагер Өтей-
бойдақ Тілеуқабылды шақырып алып: 
«Халқымның денi сау, ғұмыры ұзақ болуы 
үшiн не iстеу керек?» деп сұрапты. Сонда 
Өтейбойдақ: «Тақсыр, ең алдымен қол 
берiп амандасуды тыйыңыз!» деген екен. 
Арада бес ғасыр өткенде сол сөз қайта 
айтылды. Президент айтты. Негізі дұрыс 
пайым» (Есболат Айдабосын).

«Мемлекет басшысының сөзін өз мә-
дениетімізге қайта қарау деп қабылдай-
мын. Бізде амандасу дәстүрінде адамның 
жасы, жақындығы, мәртебесі ескерілген. 
Үлкенге ізет көрсетілген, ер адамдар қол 
алысып, жақындары төс қағыстырған. 
Бұл – архаизм емес. Керісінше, қазіргі 
қоғам үшін де маңызды мәдениет» (Талғат 
Жанысбай).

Амандасу әдебі туралы әлеуметтің 
түйіні осы.

Нұржамал ӘЛІШ.
(Сурет: ЖИ).

ҰЛТТЫҚ ҚҰНДЫЛЫҚ

жұртшылық талқысында

Президентіміздің амандасу этикеті туралы айтқан пікірі әлеуметтік желі 
бетінен әлі де түсе қойған жоқ. Кешегі Құрылтай сайлауында БАҚ өкіл-

дерімен болған брифингте Мемлекет басшысына күнделікті жүріс-тұрыс әдебі 
туралы сұрақ қойылған болатын. 

М емлекет басшысы Қасым-
Жомарт Тоқаев Республика-

лық тамыз конференциясына қаты-
сып, маңызды сөз сөйледі. Еліміздегі 
білім білгірлері – ұлағатты ұстаздар-
дың басын қосқан биылғы жиын «Адам 
капиталы, білім, прогресс – Халық-
тық Конституцияның негізгі құнды-
лықтары» тақырыбына арналды. 

Жиында жаңа Халық Конституциясы-
ның мән-маңызы, стратегиялық қыр-сы-
ры сөз болды. Президент бас құжаттағы 
білім саласына айрықша мән берілгенін 
атап айтып, адам капиталын, білімді, ғы-
лымды, инновацияны дамыту жайына 
тоқталды.

Ұлағатты ұстаздарды «қоғам санасын 
жаңғыртушылар» деп бағалап, кейінгі бес 
жылдың ішінде 1 миллионнан астам оқу-
шыға арналған 1120 мектеп салынды деп 
мәлімдеді. Сонымен қатар, Мемлекет 
басшысы «Педагогтерді ығыр қылатын 
қағазбастылықтан, бітпейтін есептен, ат-
тестациядан өту талабынан және басқа да 
пайдасыз тексерістерден босату керек» 
деп айтып, мұғалімдерді уақыт алатын 
шаруадан арылту, оқу процесіне тікелей 
қатысы жоқ түрлі қоғамдық іс-шараларға 
тартуға жол берілмеуге тиіс екенін еске 
салды. 

ҚР Президенті елдің өркендеуіне 
о т а н ш ы л ,  б і л і м д і ,  е ң б е к қ о р  ж ә н е 
прогрессивті азаматтар қозғаушы күш 
болатынын атап өтті. Сондай-ақ, на-
ғыз патриотизмнің мәні – адал әрі та-
банды еңбекте екеніне айта келіп: «Отан-
шыл, білімпаз, жаңашыл, талапты, 
еңбекқор адамдар елдің көшін алға бас-
тайды. Риза болатыным: мен осы қасиет-
терді өскелең ұрпақтың бойынан анық 
көремін», – деген болатын.

Мемлекет басшысының сөзінше, ұс-
таздардың басты міндеттерінің бірі – бо-
лашаққа сенетін, батыл әрі отаншыл ұрпақ 
тәрбиелеу.

«Ұлы Абай «Адам баласының ең 
жаманы – талапсыз» деп бекер айтпа-
ған. Өзіне сенімсіз, жасық, әр нәрсеге 
мұңая беретін, үнемі күйзелісте жү-
ретін кертартпа адамның болашағы 
бұлыңғыр. Тағы да айтып кетейін. Қа-
зақ – кез келген сын-қатерді еңсеруге 
дайын жұрт, келешегіне сеніммен қа-
рап, алға қарай батыл қадам басатын 
нағыз жеңімпаз ұлт. Өткенге өкпе артып, 
тарихтағы сәтсіздіктер үшін басқа ха-
лықтар мен мемлекеттерді айыптау – 
болмысымызға мүлдем жат дүние. Біз 
өскелең ұрпақты осындай кеселден, 
теріс түсініктен сақтауымыз керек. Бұл 
тұрғыдан алғанда, оқу-ағарту саласы-
на зор жауапкершілік жүктеледі. Сон-
дықтан ұстаздарымыз ең алдымен, 
ойы таза,  ниет і  түзу,  жақсылыққа, 
жарқын болашаққа деген сенімі зор 
ж і г е р л і  а з а м а т т а р д ы  т ә р б и е л е у г е 
тиіс», – деді Президент.

Мемлекет басшысының жақсылыққа 
ұмтылатын, еліміздің келешегіне зор 
сеніммен қарайтын азаматтарды тәр-
биелеу туралы пікірімен өзектес санала-
тын қоғамдағы қарым-қатынас әдебі 
туралы сөзі де көпшілік назарынан тыс 
қалмады. Қасым-Жомарт Тоқаевтың 
амандасу әдебіне қатысты ер адамдар-
дың бір-бірін құшақтап, сүйіп аманда-
суын, сондай-ақ әйелдер мен ерлердің 
беттен сүйіп сәлемдесуін қазақтың дәс-
түріне жат екенін жеткізген пікірі зиялы 
қауымның қолдауын тапты. 

Н а ғ ы з ы н д а ,  о й - т а н ы м ы н д а ғ ы 
түйіткілі мен қоғамындағы кілтипанын 
ашық талқылаған, байсал қалыпта бай-
ламға келген, озық ойы мен сындар 
пікірін ортаға салған ұлт – даму даңғы-
лына түскен ұлт. Қоғамымыздың әрбір 
пікірді салқын санада парықтап, ашық 
ой жарыстырып жатқаны қуантады. 

ПРЕЗИДЕНТ ТАПСЫРМАСЫ

ҚОҒАМ ҚҰПТАҒАН ҚҰНДЫ ПІКІР

Мереке ҚҰЛКЕНОВ, 
Қазақстан Жазушылар одағының 
басқарма төрағасы:

Ұлттық тәрбиенің концепциясы

Үлкенге сәлем беру, жастың сәлемін алу, оған 
сол сәлемін алып тұрып батасын беру, алды разы 
болсын, жасың құтты болсын, жасың ұзақ болсын 
деген сөздерді біздің қазақтың ақсақалдары көп 
айтатын. Кейінгі кезде бірімен-бірі құшақтасып 
амандасуы, бірімен-бірі сүйісіп амандасатын ке-
леңсіз жағдайға көз үйреніп кетті. Ер адам мен 

әйел адам жақындасып келіп, бір-бірінің бетінен сүймейді. Бұл бізде бұрыннан 
бар этика. Соны бұзып алдық, ұмыта бастадық.

 Президенттің бұл жөніндегі сөзінен аңғарғаным, бұл бір реті келгенде айтыла 
салған сөз емес. Керісінше, оның ішкі жан-дүниесінде қайнап жүрген ұлттық тәр-
биеміздің жан-жақты үлкен концепциясы дер едім.  

Тұрар СӘТТАРҚЫЗЫ, 
этнограф-ғалым, қоғам белсендісі:

Қазақы амандасуда 
әдеп пен ізет бар

«Қазақ «жақындықты» сыпайы ғана жеткізген 
халық.  Кейде «Амансың ба?» деген бір ауыз 
сөздің өзі жеткілікті болған. Кейде оң қолын жү-
регіне қойып, басын иіп, «Армысыз!» деген. 
Кейде «Бар бол!», «Өркенің өссін!» деген. Қара-
ңызшы, қандай терең мәдениет! Сондықтан Пре-
зидент көтерген бұл мәселені «беттен сүюге бола 
ма, болмай ма?» деген тар пікірталасқа түсірмей, 
одан әлдеқайда кеңірек қараған жөн. Біз өзіміздің 
амандасу әдебімізді қайта тануымыз керек. 

Қазақтың амандасу мәдениетінде құрмет те бар, әдеп пен ізет те бар, қарым-
қатынас қашықтығын сақтау да бар, жақсы тілек те бар. Ал ең бастысы – адамды 
адам ретінде қадірлеу бар.

Дастан ҚАСТАЙ.

ЗИЯЛЫНЫҢ СӨЗІ

ғамның қарым-қатынас мәдениетін қа-
лыптастырамыз. Сондықтан амандасу 
мәселесін тек жеке адамның әдебі деп 
қарау жеткіліксіз. Мемлекет басшысы 
соны меңзеп тұр.

«Еркектер қолының ұшын ұстата сал-
май, қолды қаттырақ қысып амандасуы 
керек. Сәл жымиса ғана жеткілікті. Әрқа-
шан солай болған. Тіпті, осы адамды 
көргеніңізге шын мәнінде қуанышты бол-
саңыз, оң қолыңызды кеудеңізге қойып 
амандасыңыз. Өмірде мұндай жайт жиі 
кездеседі», – деді Президент.

Балаға кішкентай күнінен «үлкенге 
сәлем бер», «кісімен дұрыс амандас» деп 
үйрету – ұлттық тәрбиенің маңызды 
бөлігі. Қазақ қоғамында қыз баланың ер 
адамдармен амандасуында да әдеп сақ-
талған. Мәселен, қазіргі ортада қол алы-
сып амандасу қалыпты болғанымен, 
дәстүрлі танымда әйел мен ердің қарым-
қатынасында ұяңдық, арақашықтық сақ-
талған. Тіпті, ата-әженің немеренің, 
келіннің маңдайынан ғана сүюінің өзінде 
аста-төк мейірім, жылылық жатады. Сон-
дықтан ұлттық әдепті бүгінгі заманға 
бейімдегенде оның сыртқы формасынан 
бұрын ұят-иба деген өзегін сақтау маңыз-
ды. 

Қазақтың дүниетанымындағы «Аман-
есенсіз бе?», «Мал-жаның аман ба?!»  
деген қарапайым сөздердің астарында 
халқымыздың ғасырлар бойы қалыптас-
қан мәдениеті мен рухани болмысы жа-
тыр. Яғни қазақ үшін «амандық» аясы біз 
ойлағаннан да кең. Ол адамның денсау-
лығын ғана емес, отбасының берекесін, 
ағайынның татулығын, елдің тынышты-
ғын қамтиды.

Президент пікірінен кейінгі әлеуметтік 
платформалардағы амандасу этикетіне 
қатысты ой-пікір сан  алуан. Дегенмен, 
тоғысар жері бір деуге келеді.

«Бұрын ауыл адамдары күнде немесе 
күнара көретін жандармен кездескенде 
қолын соза жүгірмей-ақ «аман-есен 
өрдіңдер ме, мал-жан аман ба?» деп хал 
сұрасып жататын» (Найзабек Жайлау).

«Қазақта атпен келе жатқан адам 
жаяуды көрсе, атынан түсіп амандасқан. 

АМАНДАСУ ӘДЕБІ

Статистикалық деректерге сүйенсек, халық саны өсіп, 
жұмыспен қамту деңгейі тұрақтылық сақталған, атаулы 
табыстар мен жалақы көлемі артқан. Мақалада осы мә-
селелерге толығырақ тоқталамыз. 

Жұмыс және табыс

Қазақстандағы әлеуметтік тұрақтылықтың маңызды 
көрсеткіштерінің бірі еңбек нарығының жағдайы болып 
саналады. 2026 жылдың II тоқсанында елде 9,4 млн. 
адам жұмыспен қамтылған. Бұл өткен жылдың сәйкес 
кезеңімен салыстырғанда, 1,1% көп. Жұмыссыздар саны 
444,6 мың адамды құрап, бір жылда 0,9% азайған. Жұ-
мыссыздық деңгейі 4,5% деңгейінде сақталған.

Бұл көрсеткіштер еліміздегі еңбек нарығының тұрақ-
ты екенін көрсетеді. Яғни халықтың басым бөлігінің тұ-
рақты табыс көзі бар. Жаппай жұмыссыздық әлеуметтік 
жағдайға негізгі қысым жасап отырған фактор емес. 
Сонымен қатар, кәсіпорындардағы 59,3 мың бос жұмыс 
орны еңбек нарығында жұмыс күшіне сұраныстың сақ-
талғанын көрсетеді. 

Халықтың ақшалай табысына келсек, 2026 жылдың 
I тоқсанында жан басына шаққандағы атаулы ақшалай 
табыс 252,6 мың теңгені құрады. Бір жыл ішінде ол 
11,8% өскен. Бұл сөзсіз оң көрсеткіш. 

Жалақы динамикасынан да осы үрдісті көруге бола-
ды. 2026 жылдың I тоқсанында орташа айлық атаулы 
жалақы 461,5 мың теңгені құрап, бір жылда 9,1% арт-
қан. Бірақ нақты жалақы индексі 97,7% болды. Бұл жа-
лақының номиналды өсуі инфляциялық қысымды толық 
өтей алмағанын көрсетеді.

ӘЛЕУМЕТТІҢ ӘЛЕУЕТІ
Негізгі көрсеткіштер нені аңғартады?

ҚР Стратегиялық жоспарлау және реформа-
лар агенттігінің Ұлттық статистика бюросы ке-
зекті статистикалық жинақты жариялады. Онда 
биылғы қаңтар-шілдедегі еліміздің әлеуметтік-эко-
номикалық даму көрсеткіштері қамтылған. Жинақ-
ты талдау арқылы елдегі әлеуметтік жағдайдың 
негізгі көрсеткіштерін бағалауға болады. 

Сонымен бірге, жалақы деңгейінде салалық айырма-
шылықтар сақталуда. Мәселен, қаржы және сақтандыру 
саласындағы орташа жалақы 1 млн. теңгеден асса, білім 
беру саласында ол 315,1 мың, денсаулық сақтау және 
әлеуметтік қызмет көрсету саласында 334,8 мың теңге 
болды.

Қазақстанның маңызды әлеуметтік артықшылықта-
рының бірі – еңбек нарығының тұрақтылығы мен жұмыс-
сыздық деңгейінің төмен болуы. Бұл халықтың тұрақты 
табыс алу мүмкіндігін қамтамасыз ететін негізгі фактор. 
Ендігі міндет осы тұрақтылықты сақтап қана қоймай, ең-
бек өнімділігі жоғары және жалақысы бәсекеге қабілетті 
жұмыс орындарының үлесін арттыру болып саналады. 

Оң үрдістер мен мәселелер

Қазақстанның әлеуметтік жағдайын сипаттайтын тағы 
бір маңызды көрсеткіш демографиялық динамика болып 
саналады. 2026 жылы 1 шілдедегі жағдай бойынша ел 
халқы 20,59 млн. адамға жеткен. Яғни бір жыл ішінде 
халық саны 202,8 мың адамға немесе 1% өскен. Халық 
санының өсуі негізінен табиғи өсім есебінен қамтамасыз 
етілуде.

2026 жылдың алғашқы алты айында 149,8 мың бала 

дүниеге келіп, 64,7 мың адам қайтыс болған. Нәтижесін-
де табиғи өсім 85 мың адамды құраған. Бұл еліміздің 
маңызды әлеуметтік артықшылықтарының бірі. Халық 
санының тұрақты өсуі елдің демографиялық әлеуетінің 
сақталғанын көрсетеді. Жас ұрпақ санының көп болуы 
еңбек нарығы мен адами капитал үшін ұзақ мерзімді 
мүмкіндік қалыптастырады.

Сонымен бірге, ішкі көші-қон да әлеуметтік өзгеріс-
тердің маңызды факторы болып отыр. 2026 жылдың 
алғашқы алты айында ішкі көші-қон көлемі 6,6%-ға 
өскен. Алматы мен Астана халықты тартатын негізгі ор-
талықтар қатарында екенін айта өткен жөн. Бір жылда 
Алматы халқы 53,9 мың адамға артқан. Бұл, бір жағы-
нан, ірі қалалардың әлеуметтік-экономикалық тартым-
дылығын көрсетеді. Екінші жағынан, халықтың Алматы 
сияқты мегаполистерге шоғырлануы мектептерге, бала-
бақшаларға, медицинаға, қоғамдық көлікке және тұр-
ғын үй инфрақұрылымына қосымша сұраныс қалыптас-
тырады.

Әлеуметтік теңгерім мәселесінде табыс деңгейі тө-
мен азаматтардың үлесі де маңызды. 2026 жылдың I 
тоқсанында күнкөріс деңгейінен төмен табысы бар ха-
лықтың үлесі ел бойынша 4,9% болды. Бірақ өңірлер 
арасында айырмашылық бар. Астанада бұл көрсеткіш 
2,7%, Алматыда 4,1% болса, Түркістан облысында 
8,5%, Абай облысында 7,6%, Маңғыстау облысында 
7,2% деңгейінде. 

Демек, Қазақстандағы әлеуметтік ахуалдың жалпы 
тұрақтылығына қарамастан, өңірлік әлеуметтік теңсіздік 
мәселесі әлі де бар. Бір өңірде халықтың табыс деңгейі 
мен әлеуметтік мүмкіндіктері жоғары болса, басқа өңір-
лерде әлеуметтік салада осал тұстар бар.

Жалпы алғанда, 2026 жылдың алғашқы жеті айында-
ғы әлеуметтік көрсеткіштер Қазақстан үшін бірнеше ма-
ңызды артықшылықты көрсетеді. Халық саны өсіп келеді, 
табиғи өсім оң, жұмыспен қамту тұрақты, жұмыссыздық 
төмен, атаулы табыстар мен жалақы өсуде. Мұның бәрі 
әлеуметтік тұрақтылықтық берік негізі болып саналады. 

Оң динамиканың халықтың нақты әл-ауқатына айна-
луы алдағы уақыттағы негізгі мәселе болып қала бермек. 
Сондықтан алдағы кезеңдегі әлеуметтік саясаттың басты 
бағыты табыстардың сатып алу қабілетін сақтау, өңірлер 
арасындағы әлеуметтік айырмашылықты азайту және 
халық санының өсуіне сәйкес әлеуметтік инфрақұрылым-
ды дамыту болуы тиіс. 

Пердехан ШӘМШИЕВ,
сарапшы.

 (Коллаж: ЖИ).

Достық үйінде Президент Қа-
сым-Жомарт Тоқаевтың «Әді-

летті қоғамға – шыншыл сөз» кіта-
бын талқылауға арналған «дөңгелек 
үстел» өтті. Рухани-танымдық бас-
қосуды Алматы қаласы әкімінің орын-
басары Абзал Нүкенұлы жүргізді. 
Жиынға мемлекет және қоғам қайрат-
керлері, саясаттанушылар, жоғары 
оқу орындарының ректорлары, жазу-
шылар, тарихшылар, кітапханашы-
лар, этномәдени бірлестіктердің 
өкілдері мен қоғам белсенділері қа-
тысты.  

Кездесуде кітапта көтерілген шыншыл 
сөз, әділеттілік, жауапкершілік, азаматтық 
ұстаным және қоғам мен мемлекет ара-
сындағы өзара сенім мәселелері кеңінен 
сөз болды. Қатысушылар еңбектегі ой-тұ-
жырымдардың бүг інг і  қоғам үшін 
өзектілігіне тоқталып, оның елдің қо-
ғамдық-саяси және рухани дамуына ық-
пал ететін маңызды мәселелерді қамтиты-
нын атап өтті. 

Абзал Нүкенұлы кітапта «Әділетті Қа-
зақстан», «Заң мен тәртіп», «Бірлік», «Таза 
Қазақстан», «Адал азамат», «Жауапты 
қоғам», «Халық үніне құлақ асатын мем-
лекет» секілді жеті негізгі қағидаға тоқтал-
ды:  

– Бұл кітапта мемлекет дамуының 
негізгі бағыттарымен қатар, қоғамның 
ішкі тұрақтылығы, ауызбіршілігі, тарихи 
санасы мен мемлекеттілігін нығайту мә-
селелері қамтылған. «Әділетті Қазақстан» 
мен «Адал азамат» ұғымдары да бір-бірі-
нен бөлек қаралмайды. Әділетті қоғам 
құру – барша азаматқа ортақ жұмыс. 
Сондықтан қоғамның әр мүшесі ел ісіне 
жауапкершілікпен қарап, алға ұмтылуы 
керек, – деді Абзал Нүкенұлы. 

Ақын, драматург, қоғам қайраткері 
Нұрлан Оразалин кітаптың мазмұнына 
тоқталып, еңбектегі әр тақырыптың жеке 
зерттеуге арқау боларлық салмақты ой-
лар тоғысы екенін атап өтті. 

– Бұл еңбекте мемлекет тағдыры, 

елдің бүгінгі тынысы мен болашағына қа-
тысты ойлар бар. Елдің тұтастығы мен 
мемлекеттілігін нығайту жолындағы ұста-
нымдар осы еңбектің өзегін құрайды. 
Сондықтан кітапты мемлекетіміздің күре-
тамырына айналған маңызды ойлар жи-
нағы деп қабылдауға болады, – деді 
Нұрлан Оразалин.

Қоғам қайраткері сондай-ақ, кітапта 
сөз болатын әділеттілік пен адалдық ұғым-
дарының адамның күнделікті өміріндегі 
мінез-құлқымен тікелей байланысты 
екенін айтты. Оның пікірінше, адалдық 
мемлекеттік деңгейдегі ұстанымнан бас-
талып, отбасы тәрбиесі арқылы орныға-
ды.

ҚР Ұлттық Ғылым академиясының 
құрметті академигі, филология ғылымы-
ның докторы, профессор Зейнеп Базар-
баева кітаптың білім мен ғылым, иннова-
ция, цифрлық технология, жастар, ұлттық 
бірегейлік және экологиялық мәдениет 
секілді бағыттарына назар аударды.

– Кітапты тарихи, саяси және рухани-
адамгершілік құндылықтыр бойынша үш 
қырынан қарастыруға болады. Жинақтың 
бір бағыты білім мен ғылымға арналған. 
Білімге, инновацияға, жаңа технология-
ларға негізделген бағыттар күшейіп ке-
леді. Кітаптың тағы бір маңызды қыры – 
цифрлық технологиялар. Қазақ тілі 
жасанды интеллектпен тығыз байланысса 
ғана оның қоғамдағы функционалдық 
қызметі арта түседі. Сонымен қатар, ұлт-
тық бірегейлік, тарихты білу, дәстүр мен 
тарихи мұраларға құрметпен қарау мәсе-
лелері де маңызды орын алады. Архивтік 
деректерді зерттеу және оларды цифрлан-
дыру – бүгінгі күннің өзекті міндеттерінің 
бірі, – деді Зейнеп Базарбаева. 

Халықаралық ПЕН-клубтың Қазақс-
тандағы бөлімшесінің президенті, қоғам 
қайраткері Бигелді Ғабдуллин сөз бен 
әрекеттің арасындағы байланыстың ма-
ңызын атап өтті. Оның пікірінше, мемле-
кет басқаруда кез келген идея нақты 

әрекетпен бекемделгенде ғана нәтижелі 
болады. 

Ал Ахмет Байтұрсынұлы атындағы Тіл 
білімі институтының директоры, филоло-
гия ғылымының кандидаты Анар Фазыл-
жан Президент Жолдаулары мен еңбек-
т е р і н д е  « х а л ы қ »  ұ ғ ы м ы н ы ң  ж и і 
қолданылуына назар аударып, бұл мем-
лекет саясатының негізгі өзегінде ел мүд-
десі тұрғанын көрсететінін айтты. 

«Дөңгелек үстелде» көтерілген мәсе-
ленің барлығы бір арнаға – әділетті әрі 
жауапты қоғам қалыптастыру мақсатына 
тоғысты. «Әділетті қоғамға – шыншыл 
сөз» кітабы осы тұрғыдан алғанда мемле-
кет пен қоғамның өзара жауапкершілігін, 
сөз бен істің бірлігін және ұлттық құнды-
лықтардың сабақтастығын пайымдауға 
мүмкіндік беретін маңызды еңбек ретінде 
бағаланды.

Дана САДЫРҚАН.
Сурет: Самат СЕРІКБАЙҰЛЫ. 

«ӘДІЛЕТТІ ҚОҒАМҒА – ШЫНШЫЛ СӨЗ»«ДӨҢГЕЛЕК ҮСТЕЛ»

Президенттің ой-тұжырымдар жинағы Алматыда талқыланды

Сарапшылар сапы толығады

Алматыда жас зерттеушілер мен талдаушы-
ларға, журналистерге, медиа маманына, қоғам 

мен қала өміріне атсалысуға ниетті белсенді аза-
маттарға арналған Oi-Lab мектебі жұмыс істей 
бастады. Жобаны «Ақпараттық-ресурстық орта-
лық» қоғамдық қоры Ішкі саясат басқармасының 
қолдауымен мемлекеттік әлеуметтік тапсырыс 
аясында жүзеге асырып жатыр. 

Студияда кәсіби суретші-пе-
дагогтердің жетекшілігімен ака-
демиялық сурет, кескіндеме, 
композиция, графика, сәндік-
қолданбалы өнер және шығар-
машылық ізденістің түрлі бағыт-
тары бойынша сабақтар өтеді. 
Жоба жүзеге асырылған уақыт-
тан бері студияда 10 мыңнан 
астам бала мен жасөспірім білім 
алды.

Сонымен қатар, студия ерек-
ше білім беру қажеттіліктері бар 
балаларға арналған шығарма-
шылық бағдарламаларды жү-
йелі түрде жүзеге асырып, ин-
клюзивті музейлік білім беру 
қағидаттарын дамытуға үлес 
қосып келеді.

Жуырда осы «Арт-зертхана» 
жаңғыртудан өтіп, мәні де, сәні 
де өзгерді. Жаңғыртылған жоба-
мен ҚР Премьер-министрінің 
орынбасары – Мәдениет және 
ақпарат министрі Аида Бала-
еваның өзі келіп танысты. Ол 
өнерді дамытуға мемлекеттік 
қолдау көрсету, жастарды шы-
ғармашылыққа баулу және 
олардың қабілетін ашуға қолай-
лы жағдай жасау мәдениет сая-
сатының маңызды басымдықта-
рының бірі екенін атап өтті.

«Мемлекет басшысы мәде-
ниет саласына ай-
рықша көңіл 

«АРТ-ЗЕРТХАНА»

Ә.Қастеев атындағы Ұлттық өнер музейінде «Арт-
зертхана» көркемсурет студиясы бар. Ол – музей пе-

дагогикасы аясында 2007 жылдан бері жүзеге асырылып 
келе жатқан шығармашылық-білім  беру  жобасы.  
Мақсаты – бейнелеу өнеріне жақын балалар мен жасөспірім-
дердің, жастар мен ересектердің шығармашылық әлеуетін 
ашу.

Oi-Lab жобасының кураторы, 
қалалық Қоғамдық кеңестің мү-
шесі Рустам Қайрыев Өңірлік 
коммуникациялар қызметі ала-
ңында өткен баспасөз жиынында 
БАҚ өкілдеріне жауап берді: 

«Oi-Lab жәй ғана білім бе-
ретін курс емес, оған қатысқан-
дар өзін қызықтырған сұрақтан 
бастап, дайын сараптамалық 
зерттеуге дейінгі жолды меңге-
реді. Біз жас маманға сараптама, 
зерттеу жасап, қоғамдық пікір-

мен жұмыс істеп, өзін сынап көруге мүмкіндік бергіміз 
келеді. Бұл үшін үлкен кәсіби тәжірибенің болуы шарт 
емес. Ең бастысы – тақырыпқа қызығып, білім алуға ұм-
тылып, өз жобасымен жұмыс істегісі келсе болғаны», – 
деді Рустам Абдусаламұлы.

бөліп келеді. Саланы қолдауға 
бағытталған жүйелі мемлекеттік 
саясаттың арқасында бүгінде 
нақты нәтижелерге қол жеткіздік. 
2025 жылы Қазақстан Республи-
касының Орталық мемлекеттік 
музейі мен Әбілхан Қастеев 
атындағы Мемлекеттік өнер му-
зейіне, ал 2026 жылы Ұлттық 
музейге «Ұлттық» мәртебесі 
берілді. 

Сонымен қатар, Президенттің 
тапсырмасы бойынша былтыр 
«Самұрық-Қазына» қоры Қас-
теев музейінде ауқымды жөндеу 
жұмыстарын жүргізді. «Қазақс-
танның еңбек сіңірген суретшісі» 

құрметті атағының тағайында-
луы да маңызды шешімнің бірі 
болды. Бұл отандық бейнелеу 
өнерінің қоғамдағы орнына 
берілген жоғары баға әрі өз ісіне 
адалдықпен қызмет етіп келе 
жатқан суретшілердің көпжыл-
дық еңбегіне көрсетілген лайық-
ты құрмет», – деді Аида Балаева.

«Самұрық-Қазына» қорының 
қолдауымен жаңғыртылған 
«Арт-зертхана» көркемсурет сту-
д и я с ы н ы ң  ш ы ғ а р м а ш ы л ы қ 
кеңістігінің аумағы 110 шаршы 
метрден асады. Іші кескіндеме, 
графика және сәндік-қолданба-
лы өнер сабақтарын өткізуге  

арналған заманауи құрал-жаб-
дықтармен қамтамасыз етілген. 
Сонымен қатар, студияда шы-
ғармашылық жұмыстарды та-
ныстыруға арналған, заманауи 
фотоаппаратурамен жабдықтал-
ған арнайы фотокеңістік құрыл-
ды. Бұл шәкірттерге өз туынды-
л а р ы н  к ә с і б и  д е ң г е й д е 
таныстырып, шығармашылық 
жетістіктерін цифрлық кеңістікте 
кеңінен көрсетуге мүмкіндік бе-
реді. 

«Арт-зертхана» жас дарын-
дар бас қосатын шығармашылық 
ортаға айналып, олардың да-
муына және тың ізденістеріне 
жаңа мүмкіндіктер береді деп 
сенемін. «Самұрық-Қазына» 
үшін мәдениетті қолдау – ұлттық 
мұрамызды сақтауға және зама-
науи мәдени ортаны дамытуға 
қосылған үлес», – деді «Самұ-
рық-Қазына» АҚ басқарма төра-
ғасы Нұрлан Жақыпов.

Айта кетейік, «Арт-зерт- 
хана» студиясы шығармашылық 
қабілеті жоғары балалар мен 
жастарды қолдауға, олардың 
болашақ мамандығын дұрыс 
таңдауына ерекше көңіл бөледі. 
Дарынды шәкірттерді жоғары 
және орта арнаулы көркемөнер 
оқу орындарына түсуге даярлап, 
шығармашылық әлеуетінің да-
муына, болашақ суретші ретінде 
қалыптасуына ықпал етеді. Мұн-
да жыл сайын 3 мыңға жуық 
бала мен ересек шығармашы-
лықпен айналыса алады.

Нұржамал ӘЛІШ.

жас таланттарға жаңа мүмкіндік

95 академиялық сағатқа есептелген бағдарлама  
14 пәнді қамтиды. Олардың қатарында мемлекеттік сая-
сат пен мемлекеттік басқару негіздері, қоғамдық-саяси 
аналитика, әлеуметтану, стратегиялық коммуникация-
лар, дағдарыстық PR, қоғамдық пікірмен жұмыс, урба-
нистика мен қалалық саясат та бар.

«Жекелеген модульдер идеология, құндылықтар мен 
бірегейлік, құқықтық мәдениет пен сарапшы этикасына 
арналады. Сондай-ақ, қатысушылар аналитика құралы 
мен зерттеу жұмысында ЖИ-дің мүмкіндігін пайдалануды 
меңгеріп, соған машықтанып шығады. Бағдарламаның 
едәуір бөлігі практикалық бағытта өтеді. Қатысушылар 
нақты қалалық кейспен жұмыс істеп, зерттеу жүргізеді, 
деректерді талдайды, сауалнама мен сұхбат жүргізуге 
дағдыланады, қоғамдық пікірді зерттеп, қалалық бағдар-
ламалардың тиімділігін бағалайды», – дейді жоба  
жетекшісі.

Мектеп аясында кемінде 20 аналитикалық және са-
раптамалық материал әзірлеу жоспарланған. Оқу нәти-
жесінің негізгі ерекшеліктерінің бірі – қатысушының жеке 
аналитикалық немесе сараптама жобасын әзірлеуі. Жоба 
оқытушы мен тәлімгердің қолдауымен дайындалып, бағ-
дарламаның соңында қорғалады. Бұдан бөлек, түлектер-
ге оқу аяқталғаны туралы құжат табыс етіп, мектепті тә-
мамдағаннан кейін де кәсіби дамуын жалғастыруға 
мүмкіндік беріледі.

Жоба аясында TEDx форматындағы Oi-Lab Talks іс-
шаралары, мектеп подкаст, ашық дәріс, пікірталас пен 
жоғары оқу орнында дебат өткізу жоспарланған. Алдағы 
уақытта ұйымдастырушылар Oi-Lab түлектерінен қалалық 
сарапшылар пулын құруды жоспарлап отыр. Бұл қатысу-
шыларға бағдарлама аяқталғаннан кейін де өзара байла-
ныс орнатып, бірлескен жұмыс жүргізуге мүмкіндік  
береді.

Нұржамал ЖҰМАҒАЛИҚЫЗЫ.
Сурет: Самат ҚҰСАЙЫНОВ.

    Қалада жаңа желі тартылмайынша 
табиғи газға қосыла алмайтын үйлер әлі де 
бар. Алдағы жылдары газ инфрақұрылы-
мын кеңейтіп, тағы 191 үйді газға қосу 
жоспарлануда. Бұл үшін шамамен, 10,7 
шақырым газ желісін салу қажет. Аталған 
мекеменің мәліметінше, қаланың басым 
бөлігі газбен жабдықтау жүйесімен қам-
тылған. Түрлі аудандағы жеке үйлерге, 
әлеуметтік және коммерциялық нысанға 
газ қосуға техникалық мүмкіндік бар. 
Алайда, үйдің жанында газ құбырының 
болуы автоматты түрде үйдің ішіне газ тар-
тылады дегенді білдірмейді. Меншік иесі 
ол үшін техникалық шартты алып, жобаны 
әзірлетіп, құрылыс-монтаж жұмысын 
жүргізуі керек. 

Сонымен қатар, қалада газға қосылу 
үшін алдымен газ тарату желісін салуға 
тура келетін жекелеген үйлер мен тұрғын 
алаптар бар. Бұл мәселе 2027–2031 жыл-
ға арналған Инвестициялық бағдарлама-
ның аясында шешілмек. «QazaqGaz 
Aimaq» АҚ Алматылық өндірістік бөлім-
шесі Өндірістік-техникалық бөлімінің бас-
тығы Айбек Қасымовтың айтуынша, бағ-
д а р л а м а ғ а  қ а з і р г і  у а қ ы т т а  қ а ж е т 
инфрақұрылымы жеткіліксіз мекенжайлар 
енгізілген. 

Жеке үйге газ кіргізудің қанша тұраты-
ны да тұрғындардың көкейіндегі сұрақ. 
Алматыда газға қосылудың бірыңғай та-
рифі жоқ. Сондықтан аумағы бірдей екі 
үйдің өзінде қорытынды сома өзгеше бо-
луы мүмкін. Құны газ құбырына дейінгі 
аралыққа, жұмыстың қиындығына, желіні 
жол немесе басқа да инженерлік комму-
никация арқылы жүргізу қажеттілігіне, 

КӨГІЛДІР ОТЫН КӨМЕГІ
Алматы 99,6% газбен қамтылған

Шаһардың газбен қамтылуын 
дамыту, қосылу құны және 

әлеуметтік осал тұрғындарға көр-
сетілетін көмек туралы Өңірлік 
коммуникациялар қызметінде өт-
кен брифингте «QazaqGazAimaq» АҚ 
Алматы өндірістік бөлімшесі мен 
қалалық Энергетика және сумен 
жабдықтау басқармасының маман-
дары айтып берді.

жұмсалатын жабдыққа, жерді қазу мен 
кейін қалпына келтіруге байланысты. Бұ-
ған қоса, тұрғындар бірнеше қызметті тегін 
алады. «QazaqGaz Aimaq» АҚ-ның Алматы 
филиалы техникалық шарттарды бергені 
үшін ақы алмайды. Қолданыстағы газ та-
рату желісіне бастапқы қосу мен газды 
алғашқы рет іске қосу да тегін жүргізіледі. 

Меншік иесінің негізгі шығыны жоба-
лау, жабдық сатып алу мен құрылыс-мон-
таж жұмысына байланысты. Бұл жұмысты 
мамандандырылған компаниялар істейді. 
Қолда бар мәліметке сәйкес, Алматыда 
қазір осындай 80-нен астам ұйым жұмыс 
істейді екен, олар бағаны да өздері қояды. 

«QazaqGaz Aimaq» 
А Қ  А л м а т ы л ы қ 
ө н д і р і с т і к  б ө л е м -
шесінің сату мен газбен 
жабдықтау режимі 
қызметінің бастығы 
Нариман Хасенов қо-
сылу процесінің бір 
б ө л і г і н  қ а ш ы қ т а н 
жүргізуге болатынын 
айтты. 

«Техникалық шартты eGov немесе eGov 
mobile қосымшасы арқылы онлайн алуға 

болады, бұл қызмет тегін. Одан кейін 
меншік иесі жобаны әзірлейтін, қажетті 
жұмысты жүргізетін маманданған ұйымды 
таңдайды. Бүкіл процесті толық «бір тере-
зе» қағидаты бойынша өту мүмкін емес, 
бірақ қазір рәсімнің бір бөлігін электрон-
дық форматқа көшірдік», – дейді Нариман 
Хасенов. 

Жанында газ құбыры бар, бірақ түрлі 
себеппен тұрғындары оған әлі қосылмаған 
үйлер де бар. «QazaqGaz Aimaq» компа-
ниясы мұндай нысандардың нақты санын 
атай алмаса да, бөлімше жұмысты өз тұты-
нушыларының есебін жүргізеді, алайда 
Алматыдағы газдандырылмаған үйдің 
барлығын қамтитын бірыңғай база қалып-
тастырмайды. Сондықтан нақты қанша 
үйдің газсыз отырғанын, олардың қай 
жерде орналасқанын және тұрғындардың 
неліктен қосылмай отырғанын анықтау 
үшін қалалық бірыңғай түгендеу жүргізу 
қажет. Мамандар ықтимал себептің қата-
рында ең алдымен жобаға, жабдық пен 
монтаж жұмысына кететін шығынды атап 
отыр. Бірақ қазір тұрғындардың қаншасы 
дәл осы бағаға байланысты газға қосылу-
дан бас тартатынын көрсететін жеке  
зерттеу жоқ. Спикерлер Алматыда әлеу-

меттік осал тұрғындарға арналған арнау-
лы көмек бағдарламасы жұмыс істейтінін 
атап өтті. Бағдарлама қала әкімдігі, «Ха-
лық» әлеуметтік бағдарламаларды қолдау 
қоры мен Halyk Bank бірлесіп жүзеге асы-
рады. Қосылу «кілтке дейін» қағидаты 
бойынша жүргізіледі, яғни бағдарлама 
жабдықтар мен құрылыс-монтаж жұмы-
сына кететін шығынды өтейді. 

Алматының Энер-
гетика және сумен 
жабдықтау басқар-
масының жылу және 
газбен жабдықтау 
бөлімінің басшысы 
Нұрлан Әбдуали 
мұндай қолдаудың өз 
қаражатына үйін газ-
дандыруға мүмкіндігі 
шектеулі отбасылардың мәселесін шешуге 
мүмкіндік беретінін айтады. 

«Алматыда әлеуметтік осал топтарға 
табиғи газға «кілтін бергенге дейін» қағи-
даты бойынша қосылуға арналған бағдар-
лама жұмыс істейді. Ол бағдарламаға қа-
тысушылардың жабдық пен құры- 
лыс-монтаж жұмысына кететін шығында-
рын толық өтеуді көздейді. Іріктеу крите-
рийлері, тізімдерді қалыптастыру мен 
2026 жылы қосылатын үйлердің саны осы 
бағдарламаны іске асыру аясында айқын-
далады», – деді Нұрлан Әбдуали. 

Мамандар газ құбырына өз бетінше 
қосылуға қатаң тыйым салынатынын да 
еске салады. Техникалық шарттар алын-
ғаннан кейін жобалау мен монтаж жұмы-
сын қажетті рұқсаты мен лицензиясы бар 
ұйымдар жүргізуі тиіс. Әр үйді газға қосу 
мерзімі де жеке белгіленеді. Техникалық 
шарттар берілгеннен кейін жоба әзірленіп, 
монтаж жұмысы мен қабылдау рәсімі 
жүргізіледі. Осыдан кейін ғана газды ал-
ғаш рет іске қосуға болады. 

Осылайша қазіргі 99,6% қамту дең-
гейінде шаһар үшін негізгі міндет енді ау-
дандарды жаппай газдандыру емес, қал-
ған үйлерді газға қосып, әзірге техникалық 
мүмкіндік жоқ жерлерге желі салу болып 
отыр. 

Дана САДЫРҚАН. 
Сурет: Самат ҚҰСАЙЫНОВ.

Саин көшесіндегі арнайы жолақ қаланың ең көп көлік жү-
ретін магистральдарының бірінде қоғамдық көлікке басымдық 
берудің тиімділігін бағалау мақсатында пилоттық режимде 
ұйымдастырылған болатын. Мониторинг нәтижесі арнайы жо-
лақ енгізілгеннен кейін қоғамдық көлік жұмысының негізгі көр-
сеткіштерінде оң динамика байқалғанын көрсетті. Әсіресе, 
қарбалас уақытта айқын нәтиже тіркелді. Таңғы қарбалас уақыт-
та қоғамдық көліктің жол учаскелеріндегі қозғалыс жылдамды-
ғы 26,2 км/сағ-тан 31,8 км/сағ-қа дейін, яғни 21,37% артты. 
Кешкі қарбалас уақытта орташа жылдамдық 25 км/сағ-тан 30,4 
км/сағ-қа дейін өсіп, 21,6% артты. Сонымен қатар, қоғамдық 
көлік қозғалысының тұрақтылығы жақсарды. Бір күн ішіндегі 
орташа қозғалыс аралығы 13,6 минуттан 12 минутқа дейін, яғни 
шамамен 12% қысқарды. Ал таңғы қарбалас уақытта бұл көр-
сеткіш 13,6 минуттан 11,6 минутқа дейін немесе 14,7% төмен-
деді.

Жолаушылар санында да оң динамика байқалды: тәулігіне 
тасымалданатын жолаушылар саны 42 396-дан 44 515-ке дейін 

САИНДАҒЫ СЫНАҚ
тиімділігін көрсетті

Алматыда Саин көшесінде қоғамдық көлікке ар-
налған арнайы жолақты ұйымдастыру бойынша 

пилоттық жоба аяқталды. Пилоттық жобаның қоры-
тындысы бойынша қала қоғамдық көлікке басымдық 
берудің тиімділігін растап, арнайы жолақтарды одан 
әрі дамытудың форматын бірыңғай кешенді схема ая-
сында жүзеге асыруды айқындады. Бұл туралы қала-
лық Жол қозғалысын ұйымдастыру және жолаушылар 
көлігі басқармасының өкілдері хабарлады.

немесе 5% артты. Қозғалыс жылдамдығы мен тұрақтылығының 
жақсаруымен қатар жолаушылар санының өсуі осы бағыттағы 
қоғамдық көлікке сұраныстың артқанын көрсетеді.

Осылайша пилоттық жобаның нәтижесі арнайы жолақтың, 
әсіресе, қарбалас уақытта, қоғамдық көліктің қозғалыс жыл-
дамдығы мен тұрақтылығын арттырудың тиімді құралы екенін 
растады. Сонымен бірге, пилоттық жоба арнайы жолақтарды 
жекелеген учаске ретінде емес, қаланың негізгі магистральда-
рында қоғамдық көлікке басымдық беретін өзара байланысқан 
жүйе ретінде одан әрі дамыту қажеттігін көрсетті. Осыған байла-
нысты Саин көшесі әл-Фараби даңғылы – Саин көшесі – Рысқұ-
лов даңғылы – Шығыс айналма жолы бағыттары бойынша 
өтетін айналма маршрутты қамтитын кешенді схеманың бір 
бөлігі ретінде қарастырылып отыр. Бұл бағытта қоғамдық көлік-
ке басымдық беріледі. 2026 жылы 31 тамыздан бастап Саин 
көшесіндегі арнайы жолақ алынып тасталады. Бұл пилоттық 
форматтан келесі кезеңге – жол желісінің басқа учаскелерін 
және кешенді схеманы іске асыруға қажетті нормативтік жағдай-
ларды дайындауға көшуге байланысты.

Ол үшін жол желісінің басқа учаскелерін кезең-кезеңімен 
дайындап, сондай-ақ Қазақстан Республикасының жол қозға-
лысын ұйымдастыру саласындағы қолданыстағы стандарттары 
мен нормативтік құжаттарына қажетті өзгерістер енгізу қажет. 
Қажетті нормативтік шешімдер қабылданып, тиісті инфрақұры-
лым дайындалғаннан кейін Саин көшесіндегі басымдықпен 
қозғалысты қаланың негізгі магистральдарындағы арнайы жо-
лақтардың өзара үйлесімді жұмысын қамтамасыз ететін кешенді 
схема аясында қайта іске асыру жоспарланып отыр.

Гүлжанат СЕМБАЕВА.  

«Сәттілік сөмкелері»
Алатау аудандық оқушылардың 

Инновациялық орталығында «Әді-
лет» партиясының «Мектепке нық қа-
даммен!» атты республикалық акциясы 
аясында қайырымдылық іс-шарасы 
ұйымдастырылды. Игі бастама барысын-
да осы ауданындағы 100-ден астам бала-
ға қажетті оқу құралдары салынған сөм-
келер табысталды. 

Әлеуметтік қолдауды қажет ететін от-
басылардың балаларына жаңа оқу жылы-
на дайындалуға көмектесу және олардың 
білім алуға деген сенімін арттыруды көз-
дейтін акция топтағы және ерекше білім 
беру қажеттіліктері бар оқушыларды негіз 
етті. Сонымен қатар, әскери қызметші-
лердің бірінші сыныпқа баратын балала-
ры да мектеп жиынтықтарымен қамтама-
сыз ет ілді .  Балаларға табысталған 
«Сәттілік сөмкелерінің» ішінде оқу жылы-
на қажетті кеңсе тауарлары мен мектеп 
құралдары қамтылған. 

«Мектепке нық қадаммен!» акциясына 
Алматы қаласы мәслихатының депутат
тары Нұрымбек Тау, Гүлжан Бекенова 
оқушыларды алдағы жаңа оқу жылымен 
құттықтады. Бұл күні партия белсенділері 
де қызу қолдау көрсетті. Акция барысын-
да балалардың қажеттіліктері қоғамдық 
қабылдауға түскен өтініштер және мектеп-
тердегі, медициналық ұйымдардағы, ба-
лабақшалардағы бастауыш партия ұйым-
дарының ұсыныстары негізінде ескерілген.

 «Балаларға жаңа оқу жылына дайын-
далуға қолдау көрсету, қажетті оқу құрал-
дарымен қамтамасыз ету және олардың 
оқу жылын өз қатарларымен бірге, ең 
бастысы, сеніммен бастауына жағдай жа-
сау акцияның негізгі мақсаты», – дейді 
«Әділет» партиясы Алматы қаласы Алатау 
аудандық филиалының төрайымы Жар-
қын Алдамбергенқызы.

Бүлдіршіндер 
дән риза

Достық үйінде қалалық Аналар ке-
ңесінің ұйымдастыруымен «Мектепке жол» 
қайырымдылық акциясы өтті. Іс-шара ая-
сында этномәдени бірлестіктердің 30 бала-
сына қажетті кеңсе заттарымен жабдықтал-
ған мектеп портфельдері табыс етілді. 

– Мейірімге толы бұл іс-шара көп 
жылдық жақсы дәстүрге айналды. Біз қа-
рапайым, бірақ өте маңызды қағидатты 
басшылыққа аламыз. Қоғам үшін бөтен 
бала деген ұғым болмайды. Әрбір бала 
назарға, қамқорлыққа және қолдауға 
лайық. Бүгін біз көпбалалы және аз қам-
тылған отбасылардың балаларына, жетім 
балалар мен қиын өмірлік жағдайға тап 
болған балаларға көмектестік. Біз үшін 
олардың мектепке жақсы көңіл күймен 
және қоғам оларға қамқорлық көрсетіп 
отырғаны маңызды, – деді Алматы қала-
сы Аналар кеңесінің төрайымы Зульфия 
Хусеинова.

Акция мектеп жасындағы, ең алдымен 
тұрмысы төмен, көпбалалы және әлеу-
меттік осал отбасылардан шыққан бала-
ларды, сондай-ақ қиын өмірлік жағдайға 
тап болған балаларды қолдауға бағыттал-
ған. 

«Барбангтің» көмегі
Алатау ауданындағы №169 мектеп-

гимназиясының 20 оқушысы жаңа сөмке 
мен оқу-құралдары толы сөмкеге ие бол-
ды. Балаларға осынау қуанышты сәтті 
«Барбанг» күрд этномәдени бірлестік-

терінің басшысы Рафик Мирзоев сыйлап 
отыр. 

– Балалар мен отбасыларды қолдау 
біздің әлеуметтік саясатымыздың маңыз-
ды бағыттарының бірі. Осы бір мейірім 
акциясына биыл 4-ші жыл қатарынан қа-
тысып, 5000-нан астам балаға өз кө-
мегімізді көрсетті. Балаларға қуаныш 
сыйлағаннан артық бақыт жоқ. Оның 
үстіне оқу жылының бастауында бұл іс-
шара балаларға мерекелік көңіл күй тарту 
етеді, – дейді Рафик Мирзоев.

Көптеген отбасылар үшін баланы мек-
тепке дайындау оңайға түспейді. Балалар-
ға оқуға қажетті дәптер, альбом, қа-
ламмен, қарындаш және басқа да 
керек-жарақтармен жабдықталған жаңа 
мектеп рюкзактары қомақты қаражатты 
қажет етеді. Сондықтан ата-аналар қайы-
рымды жандарға өз ризашылықтарын 
білдіріп жатты.

«Барбанг» күрд этномәдени бірлестігі 
өкілі қауымдастықтың қайырымдылық 
жасау ажырамас бөлігі болып табылаты-
нын атап өтті. Енді мұндай акциялар 

Түрксіб, Наурызбай және 
Жетісу аудандарында 
жалғасады. 

Мектептер де
атсалысты

Оқушылардың жаңа 
маусымды алаңсыз бас-
тап, білімге деген ынта-
сын арттыру мақсатында 
аталған ауқымды акцияға 
мектеп ұжымдары өздері 
де белсенді атсалысып 
келеді. Айталық, №213 
жалпы білім беретін мек-
теп қайырымдылық ак-
циясын өздері бас болып 
ұйымдастырды. 

М е к т е п  б а с ш ы с ы 
Өмірбек Айтуғанның бас-

тамасымен ұйымдастырылған іс-шараға 
ұстаздар, мектеп жанашырлары мен де-
меушілер қатысып, әлеуметтік қолдауды 
қажет ететін оқушыларға оқу құралдары 
мен қажетті заттарды табыстады.

Акцияның мақсаты – балаларға жаңа 
оқу жылын алаңсыз бастауға жағдай жа-
сап, қоғамдағы мейірімділік пен өзара 
қолдау құндылықтарын нығайту. Ұйым-
дастырушылардың айтуынша, әр балаға 
көрсетілген қолдау – оның болашағына 
жасалған қамқорлық. Осындай игі баста-
малар оқушыларға қуаныш сыйлап қана 
қоймай, қайырымдылық мәдениетін қа-
лыптастыруға ықпал етеді.

Кішкентай ғажайып –
жарқын болашақ

Әр баланың мектепке апарар жолы 
кішкентай ғажайыптан басталады. Әдемі 
бәтеңке, жап-жаңа сөмке, тап-таза дәп-
терлер және жүректегі үлкен үміт – мұның 
бәрі оларға қуаныш сыйлайтыны анық.

Алматы қаласы Жұмыспен қамту және 
әлеуметтік бағдарламалар басқармасына 
қарасты «Жан-Сая» дағдарыс орталығын-
да да «Мектепке жол» акциясы аясында 
іс-шара өтті.

Мұнда қазір 8 әйел мен 21 бала тұра-
ды. Оның ішінде 11-і – мектеп жасындағы 
жеткіншек. Жаңа оқу жылы қарсаңында 
олар үшін мектеп формасы, аяқкиім, рюк-
зак және оқуына қажетті өзге де керек-
жарақтар дайындалды. Дәлірек айтсақ, 
осы қажетті заттардың бәрін алуға Түрксіб 
ауданының әкімдігі, «Каритас Қазақстан» 
қоғамдық қоры, отандық қоғам бел-
сендісі, кәсіпкер, коуч-мотиватор Алтын 
Каникар, «Mrs Kazakhstan – 2026» бай-
қауының финалисі, бизнесвумен және 
«Nazimen» брендінің негізін қалаушы На-
зира Зару қолдау көрсетті.

Міне, орталықта тұратын балалар үшін 
жаңа оқу жылы ерекше көңіл күймен бас-
талмақ. Іс-шара барысында шағын кон-
церттік бағдарлама ұсынылып, өрендерге 
мектепке қажетті құрал-жабдықтар салта-
натты түрде табысталды.

«Бала үшін жаңа оқу жылы – тек 
жаңа форма мен мектеп құралдары ғана 
емес. Бұл – өзіне қамқорлық жасалып 
жатқанын сезіну, жанында қолдайтын 
жандардың бар екенін білу және жаңа 
білім мен армандарға қарай сеніммен 
қадам басу», – дейді «Жан-Сая» дағда-
рыс орталығы директорының орынбаса-
ры Татьяна Мидо.

Айта кетсек, «Жан-Сая» тұрмыстық 
зорлық-зомбылықтан зардап шеккен 
әйелдер мен балаларға кешенді көмек 
көрсетеді. Жұмысын бастаған 2017 жыл-
дан бері мұнда 1200-ден астам әйел мен 
2295 бала әлеуметтік қызметтер алды. 

Рая ЕСКЕНДІР,
Нұржамал ӘЛІШ.

Сурет: Самат СЕРІКБАЙҰЛЫ.

МЕЙІРІМДІ МЕГАПОЛИС

 
Әр бала жаңа оқу жылын 

көтеріңкі көңіл-күймен бастап, білім 
алуға еш кедергісіз қадам жасауы тиіс. Осы мақ-

сатта ұйымдастырылып отырған республикалық 
«Мектепке жол» акциясы әлеуметтік қолдауды қажет 

ететін оқушыларға мектепке қажетті құрал-жабдықта-
рын алуға мүмкіндік жасап отыр. Акция басталғалы бері 

3968 оқушыға жалпы сомасы 98 миллион теңге кө-
лемінде көмек көрсетілді. Бұдан бөлек, аудан 

әкімдіктері мен демеушілердің қолдауы ар-
қылы тағы 8660 балаға жәрдем 

беру көзделген.

«Мектепке жол» 
акциясы мыңдаған 

баланы қуантты

ҰЛТТЫҚ ЖОБА

ҚАЛАДАҒЫ ҚОҢЫР КЕШТЕР

Жеңімпаздарды марапаттау салтана-
тына қаланың сегіз ауданында өткен ірік-
теу кезеңдерінің жеңімпаздары қатысып, 

естелік және ақшалай сыйлықтармен ма-
рапатталды. Алматы қаласының жеңімпа-
зы Билялдар отбасы болды. Енді олар Ас-

«МЕРЕЙЛІ ОТБАСЫ»
Қалалық кезеңнің жеңімпаздары анықталды

Алматыда отбасы-
лық құндылықтар-

ды дәріптеп, өнегелі ша-
ңырақтарды көпшілікке 
үлгі етуге бағытталған 
«Мерейлі отбасы» бай-
қауының қалалық кезеңі 
аяқталды. Биыл Алматы 
қаласы аталған ұлттық 
конкурсқа 12-рет қаты-
сып отыр.

тана қаласында өтетін республикалық 
байқаудың жеңімпаздарын марапаттау 
рәсіміне қатысады.

Биылғы байқауда әділқазылар құра-
мында болған Алматы қалалық қоғамдық 
кеңесінің мүшесі Марат Қалимолдин ірік-
теу аса жоғары деңгейде өткенін айтты: 

– Жалпы, 262 өтінім түсті. Аудандарда 
бірінші кезең өтіп, қалалық кезеңге әр ау-
даннан екі отбасы қатысты. «Мерейлі от-
басы» – еліміздегі аса маңызды, қоғам 
үшін көкейтесті мәселелердің бірін көте-
ретін ерекше байқау. Отбасылық құнды-

лықтарды сақтау мен дәріптеуде мұндай 
іс-шаралардың орны бөлек. Тәлімі мен 
тәрбиесі мол, өнегелі отбасылардың 
жеңіске жетіп, халыққа үлгі болуы – бай-
қаудың басты маңызы, – деді ол.

«Мерейлі отбасы» байқауының мұн-
дай игі бастамалары берекелі шаңырақ-
тардың өнегесін насихаттап қана қоймай, 
жас ұрпаққа отбасының қадірін ұғынды-
руға және қоғамдағы отбасылық құнды-
лықтарды одан әрі нығайтуға ықпал етеді.

Сурет: Қайрат ҚОНЫСБАЕВ.

Алматыда туып-өскен 
музыканттың кәсіби шығар-
машылық жолы алыс шетелдерде 
басталған болатын. Ол Санкт-Пе-
тербург пен Мәскеуде білім алып, 
кейін Зальцбург пен Венада ше-
берлігін шыңдаған. Бүгінде скрип-
кашы шетел сахналарында жиі 
өнер көрсетеді. Алайда, Ерасыл Хамит 
Алматыда бұған дейін жеке концерт бер-
меген. Сондықтан «Венадан Буэнос-Ай-
реске дейін» атты шығармашылық кеші 
оның туған қаласындағы көрерменмен 
алғашқы кездесуі ретінде ерекше мәнге ие 
болды.

Музыканттың айтуынша, концерттің ол 
үшін маңызы зор. Себебі, ол бұл кешті 
өзінің ұлы атасының 110 жылдығына ар-
наған. 

– Бұл кешімді атамның рухына арна-
дым. Оның есімін тегім ретінде алып  

жүру – мен үшін үлкен мәртебе әрі жауап-
кершілік. Сонымен қатар, бүгін өмірімде 
алғаш рет ата-анаммен бірге бір сахнада 
өнер көрсетемін. Бұл мен үшін өте тебі-
реністі сәт, – деді Ерасыл Хамит.

Концерттің алғашқы бөлімінде скрип-
ка мен оркестрге арналған Людвиг ван 
Бетховеннің әйгілі концерті орындалды. 
Ал екінші бөлімде тыңдарман Астор Пьяц-
цолланың «Буэнос-Айрестегі жыл мезгіл-
дері» шығармалар циклі арқылы аргенти-
налық танго әлеміне саяхат жасады. 
Осылайша бір кеште веналық класси-

цизмнің салтанаты мен аргентиналық 
тангоның ерекше энергиясы тоғысты.

Музыканттың анасы Салтанат Қадір-
сейтованың айтуынша, Алматыдағы кон-
церт Ерасылдың бала кезден келе жатқан 
армандарының бірін жүзеге асырды.

– Ерасыл Қазақстанда концерт бер-
сем деп бұрыннан армандайтын. Сол 
арманы бүгін орындалып жатыр. Кон-
серваторияға көп рақмет. Ерасылдың 
кішкентай кезінен бергі арманы орын-
далды. Баламызбен бірге өнер көрсетуді 
біз де армандайтынбыз. Бүгін сол арма-

«ВЕНАДАН БУЭНОС-АЙРЕСКЕ ДЕЙІН»
Әлем классикасы Алматыда әуеледі

Еуропаның әйгілі  сахна
л а р ы н  б а ғ ы н д ы р ғ а н 

Ерасыл Хамит алғаш рет өзінің 
туған қаласында классикалық 
музыка кешін өткізді. Әлемге та-
нылған музыканттың өнерін тама-
шалауға келген алматылықтар мен 
қала қонақтары Құрманғазы 
атындағы консерватория-
ның концерт залын лық 
толтырды. Ерасыл Ха-
миттің ата-анасымен 
бірге бір сахнаға шығуы 
кештің басты оқиғасы 
ретінде есте қалды.

нымызға да жеттік, – деді Салтанат 
Қадірсейтова.

«Венадан Буэнос-Айреске дейін» кон-
церті классикалық музыканың уақыт пен 
кеңістікке шекара қоймайтынын тағы бір 
мәрте көрсетті. Бір кеште Бетховеннің 
классикалық мұрасы мен Пьяццолланың 
танго әлемі тоғысып, алматылық көрер-
менге әлемдік музыка мәдениетінің әр-
түрлі қырын сезінуге мүмкіндік берді.

Бетті әзірлеген Аяжан СЕРІКҚЫЗЫ.
Сурет: Самат СЕРІКБАЙҰЛЫ.

«ТАЗА ҚАЗАҚСТАН»

Қағаз қалдық қайта өңделеді
Алматыда қағаз қалдықтарын 

қайта өңдеу өндірісі қарқын 
алып, «Таза Қазақстан» экологиялық 
бағдарламасына айтарлықтай үлесін 
қосуда. Мегаполисте осы бағытта екі 
жоба қолға алынып, қайта өңдеу 
өндірісі жолға қойылған. Жобалар то-
л ы қ  ж ү з е г е  а с қ а н д а  о л а р д ы ң 
өндірістік қуаты 200 тоннаға жет-
пек. Өндіріс тұрмысқа жарамды кар-
тон бұйымдарын шығарып жатыр.

Қағаз қалдықтарын қайта өңдеу және 
отандық өндірісті дамытуға бағытталған 
жобалар Алматыда жүйелі түрде жүзеге 
асырылуда. Оларға ҚР Экология және та-
биғи ресурстар министрлігінің қолдауы-
мен «Жасыл даму» АҚ қаржысы бағыттал-
ған.

Солардың бірі – «KZ Recycling» компа-
ниясының жобасы. Кәсіпорын қағаз қал-
дықтарын өңдеу қуатын жылына 150 мың 
тоннаға жеткізді. Жобаның құны шама-
мен, 36,5 млрд. теңге. «Жасыл даму» мен 
Өнеркәсіпті дамыту қоры бірлесіп қаржы-
ландырып отырған жоба 2028 жылы то-
лық аяқталады.

«Интер Мульти Сервис» ЖШС де 
өндірісін жаңғыртып, таза қағаз шығару-
ды қолға алды. Бұл жоба кәсіпорынның 
қуатын арттырып, жылдық өнім көлемін 
300 мың тоннаға жеткізуді көздейді. Мо-
дернизация жұмыстарын 2026 жылдың 
соңына дейін аяқтау жоспарланған.

Компания иесі П.Тереховтың айтуын-
ша, кәсіпорын картон өндірісін 1995 
жылы бастаған, ал қазіргі өндірістік кешен 
2011 жылдан бері жұмыс істейді. Мұнда 
гофрақағаз бен дайын қораптар шығары-
лады. Өнім сүт, алкоголь және конди-
терлік өнеркәсіп кәсіпорындарына жеткізі-
леді. Кәсіпорында 300-ден астам адам 
еңбек етеді.

Дәл қазір Студенттер үйінен 
50 орын бөлініп отыр. Алматы қала-
сы Жастар саясаты басқармасы бас-
шысының орынбасары Мирас Ны-
санәлиевтің айтуынша, дағдарыс 
орталығының ашылуы студент жас-
тарды қолдаудың қазіргі жүйесін ке-
ңейтіп, олардың тұрмыстық мәсе-
л е с і м е н  қ а т а р  ә л е у м е т т і к 
қиындықтарына да жедел ден қоюға 
мүмкіндік береді. 

Аталмыш орталық Мәуленов кө-
шесі, 108 А мекенжайында орналас-
қан. Әрі бұл ғимарат күрделі жөн-
деуден өткен. Жатақхана жалпы 487 
орынға есептелсе, оның аумағы  
7 мың шаршы метрден асады. Қайта 
жаңғыртудан кейін мұнда заманауи 
студенттік орта қалыптастырылды. 
Бөлмелер, асүйлер мен тұрмыстық 
үй-жайлар, өз бетінше дайындалуға 
арналған кеңістіктер, демалыс бөл-
мелері, кір жуатын орын, спорт ай-
мағы және жаттығу залы жабдықтал-
ды. 

Дағдарыс орталығының студент-
тері үшін оқу және тұрмыстық аймақ-
тары бар жеке тұрғын бөлмелер, 
асүй модульдері мен санитарлық-
гигиеналық үй-жайлар қарастырыл-
ған. Сондай-ақ, олар спорт залы мен 
медициналық пунктті пайдалана 
алады. Қажет болған жағдайда ме-
дициналық пунктте алғашқы көмек 
көрсетіледі. Орталықта тұрған кезең-
де жастар психологиялық, әлеу-
меттік және консультациялық қолдау 
ала алады. Әрбір өтініштің құпиялы-
лығын сақтау және студенттің жағда-
йына жеке қарау орталық жұмысы-
ның маңызды қағидаты болмақ. 

ҚР Ғылым және жоғары білім ми-
нистрлігі Жоғары және жоғары оқу 
орнынан кейінгі білім комитеті төра-
ғасының орынбасары Ақерке Абы-
лайханның айтуынша, мұндай жоба-
лар студенттік инфрақұрылымды 
дамыту тұрғысынан ғана емес, білім 
алушыларды жан-жақты қолдау жү-
йесін қалыптастыру үшін де маңыз-
ды. Бұл жоба Алматы студенттеріне 
жедел көмек көрсетудің қосымша 
тетігін қалыптастыруға бағытталған. 
Жоба уақытша баспана, әлеуметтік 
бейімдеу, психологиялық қолдау 
және қауіпсіз әрі жайлы жағдайда 
оқуын жалғастыру мүмкіндігін 
біріктіреді. Орталық қызметіне мұқ-
таж студенттер төмендегі байланыс 
нөмірлері арқылы хабарласа алады: 

+7 700 255 14 43, 
+7 700 950 95 28, 

+7 (727) 237-01-70. 

Әзірлеген 
Рая ЕСКЕНДІР.

ҚАЙЫРЫМДЫ ҚАЛА

Дағдарыс 
орталығы 
ашылды

Жаңа оқу жылы қарсаңын-
да қалада барлық жоғары 

оқу орнының студенттеріне ар-
налған дағдарыс орталығы жұ-
мысын бастады. Жаңа орталық 
М.Тынышбаев атындағы ALT 
University-дің жаңартылған №1 
Студенттер үйінің базасында 
бір ай бойы жұмыс істейді. Мұнда 
қиын жағдайға тап болған жас-
тар мен баспанаға зәру студент-
тер уақытша тұрып, кешенді 
қолдау ала алады. 

«Бұл кітап арманы бар, бірақ дұрыс 
жаттығуға жағдайы жоқ балаларға арнал-
ған. Ауылда, аулада, шағын алаңда бап-
керсіз, жүйелі дайындықсыз доп қуып 
жүрген жасөспірімдерге арналған». Дәл 
осындай мәтінмен басталатын кітап қазақ 
футболындағы жаңа дайындық жүйесіне 
бағытталып отыр. Бұл туралы автор былай 
дейді:

– Жоба кезекті реформаны бірден ұсы-
ну әрекетінен басталған жоқ. Алдымен 
диагностика жүргізілді. Он ай бойы қа-
зақстандық футболдың жағдайы, жас 
ойыншыларды дайындау мәселелері, 
жеке жұмысқа қатысты қолданыстағы 
тәсілдер, шетелдік футбол академиялары 
мен футболшыларды дайындау жүйелері 
зерттелді. Сонда мынандай қорытындыға 
келдім – футболдың дамуын тек ұлттық 
құраманың бас бапкерін ауыстырумен, 
жекелеген академиялармен немесе жеке-
леген реформалармен қамтамасыз ету 
мүмкін емес. Бүкіл футбол жүйесінің біртұ-
тас механизм ретінде жұмыс істеуі  
қажет, – деді ол.

ТҰСАУКЕСЕР

Соңғы кездері Дастан Сәтпаев, Темірлан 
Анарбеков сынды қазақ футболының 

жаңа жұлдыздары спорттың бұл саласына 
деген ел ықыласын қайта оятты. Осы тұста 
футболға әуес жасөспірімдерге жол сілтейтін 
жаңа бір еңбек жарық көрді. Елге белгілі ре-
жиссер, Алматы қаласы мәслихатының депу-
таты Еркін Рақышев жаңа кітабын спорт-
сүйер қауымға ұсынды. 

Жасөспірімдерге жол сілтейді

Кітап авторының айтуынша, футбол-
мен айналысып жүрген балалардың аяғы 
бір жаттығуда допқа 300–350 рет, ал ап-
тасына 1 мың рет тиеді. Ал ұсынылған 
жаңа жүйе бойынша футболшылар 1 ап-
тада доппен 10 мың рет ойнап, жаттығу 
жасайтын болады. Сондай-ақ, Еркін Ра-
қышев елімізде жеке жаттығу мүлдем да-
мымағанын атап өтті. Оның сөзінше, ауыл 
мен қаладағы балаларды былай қойған-
да, тіпті кәсіби футболшыларда жеке жат-
тығу болмайды. Себебі, оған не қаражат, 
не бапкер жетіспейді.

– Жеке жаттығу Қазақстан футболын-
да жоқ десе болады. Аты бар, заты жоқ. 
Кітапта осы мәселені шешуге арналған 
жеке жаттығу методикасы көрсетілген. 
Оның міндеті – бала үлкен қалада ма, 
әлде шағын елдімекенде ме, оған қара-
мастан өз бетінше және тұрақты дами 
алатын жағдай жасау. Әдістеменің негізін-
де – үлкен көлемдегі қайталау, доппен 
үздіксіз жұмыс, техниканы автоматизмге 
дейін жеткізу, ойыншыны жеке сүйемел-
деу және тапсырмаларды кезең-кезеңімен 
күрделендіру жатыр, – деді ол.

Еркін Рақышевтің айтуынша, қазақ 
футболының жағдайын зерттеп, осы кі-
тапты жазуға Алматыда өткен «Қайрат» 
пен «Реал Мадрид» арасындағы ойын се-
беп болған. Оның айтуынша, алматылық 
команданың 0:5 есебімен жеңілгеніне 
қарамастан, адамдар бұл нәтижені қана-
ғат тұтқан. Жанкүйерлер жеңіліске сылтау 
іздеген. Автор дәл осы кезде қазақ футбо-
лының дамуына үлес қосу үшін жаңа тұ-
жырымда жасауға бел буғанын айтты. 

Сонымен қатар, ол ұсынылған жаңа 
жүйенің басты мақсаты – талант іздеу 
емес, баланың таланты ашылатын орта 
қалыптастыру екенін атап өтті.

Дос ОРЫНБЕКҰЛЫ.

– Қағаз – біздің өндірістегі негізгі шикі-
зат. Сондықтан импортқа тәуелділікті 
азайту маңызды. Мемлекеттік қолдаудың 
арқасында өңірлердегі өндірісті де дамы-
тып жатырмыз. Мәселен, Қарағандыда 
жылына 50 млн. текше метр өнім шығара-
тын өндіріс бар. Онда гофрокартонға қа-
жетті шикізат өндіріледі. Алдағы уақытта 
сол жерде таза қағаз өндірісін де іске қо-
суды жоспарлап отырмыз. Бұл шетелдік 

шикізаттан толықтай бас тартуға 
м ү м к і н д і к  б е р е д і ,  –  д е й д і  
П.Терехов.

Алматыдағы жобалардың 
негізгі мақсаты – қағаз қалдықта-
рын қайта өңдеп, оларды қайта-
дан өндіріске енгізу. Осылайша 
қалдық көлемі азайып, қайта 
пайдаланылатын өнім үлесі арта-
ды. Бұл «Таза Қазақстан» эколо-
гиялық бастамасының негізгі ба-
ғыттарының бірі.

Бүгінде «Жасыл даму» АҚ қайта өңдеу 
саласындағы жалпы құны 116 млрд. теңге 
болатын 30 жобаны қаржыландырып 
отыр. Мұндай бастамалар заманауи қал-
дықтарды басқару инфрақұрылымын қа-
лыптастырып, қоқысты қайта өңдеу кө-
лемін арттыруға және полигондарға 
түсетін қалдықты азайтуға мүмкіндік бе-
реді.

Нұрлан СҮЙІН.
Сурет: Самат ҚҰСАЙЫНОВ.

«Ал м а т ы д а  п ә т е р  т а б у 
қиын. Бір пәтер таптық 

деп, 250 мың теңгеге алданып қал-
дық. Арыз жазғанбыз, бірнеше апта 
өтсе де әлі ештеңе шешілмеді. Әр жер-
де жүріп шаршадым», – деп жазыпты 
Threads желісіндегі Smmeru есімді 
студент. Әлеуметтік желіден баспа-
на іздеп жүріп алаяқтарға алданып 
қалғандар туралы мұндай жазбаларды 
жиі кездестіруге болады. Әсіресе, пә-
тер жалдау кезінде «риелтормын» деп 
таныстырып, алдын ала төлем та-
лап ететіндер көбейген. Бір қараған-
да, тиімді көрінген ұсыныстың ар 
жағында алаяқтық әрекет тұруы 
мүмкін.

Нарық қаншалықты үлкен?

Баспана мәселесі – адам өміріндегі 
маңызды әрі жауапты қадамдардың бірі. 
Бірі жылдар бойы жинаған қаражатына үй 
алуды жоспарласа, енді бірі қолындағы 
пәтерін сатып, отбасы жағдайына немесе 
қаржылық мүмкіндігіне сай басқа баспана 
іздейді. Ал мұндай үлкен мәмілені өз 
бетінше жүргізуге уақыты немесе тәжіри-
бесі жетпейтін азаматтар риелтор қыз-
метіне жүгінеді. 

Жылжымайтын мүлік нарығының 
көлемі аз емес. Ұлттық статистика бю-
росының мәліметінше, 2025 жылдың 
қаңтар-желтоқсан айларында Қазақс-
танда тұрғын үйді сатып алу-сату бо-
йынша 448 571 мәміле жасалған. Бұл 
2024 жылмен салыстырғанда, 3,6%-ға 
көп. Ал 2025 жылғы желтоқсан айының 
өзінде 53 128 мәміле тіркеліп, соңғы үш 
жылдағы ең жоғары айлық көрсеткішке 
жеткен. Сол айда Алматыда 9013 мәміле 
жасалып, қала жалпы көрсеткіш бойынша 
Астанадан кейін екінші орынға шыққан. 
Мұндай сандар жылжымайтын мүлік на-
рығында қомақты қаражат айналатынын 
көрсетеді. Сондықтан үй сатып алу, сату 
немесе жалға алу кезінде әрбір қадамға 
мұқият қарау маңызды.

Риелтор Ажар 
М ұ р а т б е к т і ң 

а й т у ы н ш а , 
бұл маман-
ның басты 
ерекшелігі 
клиенттің 
у а қ ы т ы н 
үнемдеу.

– Риел-
т о р  қ ы з -
меті – са-

т у ш ы  м е н 
сатып алушы-

ның арасында-
ғы көпір болу. Яғни 

біз сатушының немесе сатып алушының 
уақытын үнемдейміз. Сонымен қатар, ны-
санды толық тексерістен өткіземіз. Егер 
сатып алушы үйді ипотека арқылы алғысы 
келсе, оған басынан аяғына дейін көмек-
тесеміз, ипотеканы рәсімдеу процесіне де 
қатысамыз, – дейді маман.

Жалпы, кәсіби риелтордың жұмысы 
клиентке бірнеше хабарландыру жіберу-
мен аяқталмайды. Мысалы, үйін сатқысы 
келген азамат маманға жүгінсе, алдымен 
жылжымайтын мүлік туралы мәліметтер 
қаралады. Нысанның нарықтағы бағасы 
сараланып, сатылым құны белгіленеді. 
Одан кейін үйдің жарнамасы жасалып, 
ықтимал сатып алушылармен байланыс 
орнатылады. Ал сатып алушы тарапынан 
риелтор оның нақты қажеттілігін анық-
тайды. Бюджеті, орналасу ауданы, үйдің 
көлемі мен жағдайы ескеріледі. Осы та-
лаптарға сәйкес келетін нұсқалар ұсыны-
лады.

– Сатушы жағынан біздің жұмысы-
мыз – пәтерді аз уақыттың ішінде сатып 
беру. Алдымен сол пәтерді толық тексеріс-
тен өткізіп, нарықтағы бағасына шығара-
мыз және кіріс қоңыраулармен жұмыс іс-

теп,  сатып алушының қажетт іл іг ін 
анықтаймыз, – дейді Ажар Мұратбек.

Бұл жерде риелтордың тағы бір мін-
деті – екі тараптың талабын үйлестіру. 
Себебі, сатушы үйін мүмкіндігінше тиімді 
бағамен сатқысы келсе, сатып алушы са-
палы баспананы өз мүмкіндігіне сай баға-
ға алғысы келеді. Екі тараптың талаптары 
сәйкес келген жағдайда ғана мәміле жүзе-
ге асады. Маманның айтуынша, әр компа-
нияның өз қызмет көрсету шарттары бар.

– Риелтордың қызметі басынан аяғына 
дейін шартпен жұмыс жасауға негізделеді. 
Бұл тек үй сатумен шектелмейді. Ипотека-
лық бағдарлама арқылы үй алатын аза-
маттарға да көмектесеміз. Сатушы жағы-
нан да ақшасы қолға түскенге дейін өз 
қызметімізді атқарамыз. Ал сатып алушы-
ға ипотекалық бағдарламадан өтуге кө-
мектесіп, банк арқылы қаражат түскенге 
дейін бірге жүреміз, – дейді ол.

Демек, азамат риелторға жүгінгенде 
«маған пәтер тауып беріңіз» дегеннен бө-
лек, нақты қандай қызмет көрсетілетінін 
және ол үшін қанша ақы төленетінін білуі 
керек. 

Арзан пәтердің артында 
не тұр?

Риелторлық қызметтің заңды әрі кәсі-
би түрі бар болғанымен, өзін маман ретін-
де таныстырып, азаматтарды алдайтын-
дар да кездеседі. Интернеттегі кез келген 
адам өзін «риелтор», «агент» немесе 
«брокер» ретінде таныстыра алады. Сон-
дықтан пәтер іздеген азамат үшін ең ма-
ңыздысы – хабарландыру берген адам-
ның кім екенін және қандай қызмет 
көрсететінін тексеру. 

Әсіресе, оқу жылы қарсаңында бұл 
мәселе өзекті бола түседі. Студенттер мен 
жастар, басқа қаладан жұмыс немесе оқу 
үшін келген азаматтар жаппай пәтер іздей 
бастайды. Алаяқтар да осы сұранысты 
пайдаланады. Олардың тәсілі көбіне ұқ-
сас. Алдымен бағасы нарықтағыдан тө-
мен, жағдайы жақсы пәтердің суреттері 
жарияланады. Клиент хабарласқанда 
«пәтерге қызығушылар көп», «қазір басқа 
адам алып қояды», «бронь жасау үшін 
ақша аудару керек» деген сияқты сылтау-
лар айтылып, адамды асықтырады. Ақша 
аударылғаннан кейін байланыс үзіліп, 
жалған хабарландырудың арбауына түс-
кенін түсінеді. 

Мұндай жағдайлардың Алматыда да 
болғанын полиция деректері көрсетеді. 
Мысалы, 2025 жылдың желтоқсанында 

Алматының Бостандық ауданында интер-
нет арқылы жоқ пәтерлерді жалға ұсынып, 
азаматтардан толық төлем немесе алдын 
ала ақша алып келген күдікті ұсталған. 
Полиция мәліметінше, оның атына тіркел-
ген жылжымайтын мүлік болмаған. Поли-
цияның айтуынша, алаяқтардың негізгі 
тәсілдерінің бірі – нақты пәтерлердің ха-
барландыруларын көшіріп, кейін клиент-
тен алдын ала төлем сұрау. Сондықтан 
пәтерді көрмей және келісімшартқа қол 
қоймай тұрып ақша аударуға болмайты-
нын ескеру маңызды. 

Ақшаны қашан аудару керек?

Баспана жалдайтын азамат ең алды-
мен пәтердің өзін көруі керек. Үйдің иесі 
кім екенін, құжаттарын және жалға беру 
құқығын тексерген жөн. Одан кейін ғана 
келісім жасалып, төлем мәселесі қарасты-
рылғаны дұрыс. Пәтер сатып алғанда да 
тек үйдің ішкі жағдайына немесе орналас-
қан жеріне қызығу жеткіліксіз. Жылжы-
майтын мүліктің құжаттары, меншік иесі 
және мәміленің заңдылығы тексерілуі қа-
жет. Ипотека арқылы сатып алынатын 
жағдайда банк те құжаттарды өз талапта-
рына сәйкес қарайды. Осы тұста тәжіри-
белі риелтордың көмегі қажет болуы 
мүмкін. Өйткені, маман мәміленің бірне-
ше кезеңін қатар бақылап, клиенттің уа-
қытын үнемдейді. Бірақ бұл жерде де 
риелторды дұрыс таңдау маңызды.

Ажар Мұратбектің айтуынша, алдағы 
уақытта риелторлардың қызметін заңдас-
тыру бағытында өзгерістер болуы мүмкін.

– Жақын арада риелторлар толық заң-
ды түрде жұмыс істей алады, олардың өз-
дерінің ID нөмірлері болады. Бұл – риел-
торлар үшін қуанышты жағдай. Себебі, 
маманның қызметі заңдастырылып, оның 
кәсіби мәртебесі айқындала түседі, – 
дейді маман.

Мұндай өзгерістер жылжымайтын 
мүлік нарығындағы сенім мәселесіне де 
әсер етуі мүмкін. Себебі, азаматтың ал-
дында қызмет көрсетіп отырған адамның 
кәсіби маман екенін және оның қыз-
метінің заңды түрде жүргізілетінін анықтау 
мүмкіндігі болғаны маңызды. Ал әзірге 
баспана іздеген адам үшін сақтық бірінші 
орында тұр. Риелтордың жұмыс орны, 
тәжірибесі, қызмет көрсету шарты, бай-
ланыс деректері тексерілуі керек. Ең бас-
тысы – пәтерді көрмей және құжаттарын 
тексермей тұрып ақша аудармаған жөн. 

Аяжан СЕРІКҚЫЗЫ.
Сурет: Самат  СЕРІКБАЙҰЛЫ.

ХАЛЫҚ ЖӘНЕ НАРЫҚ

АЛДАНҒАНДАР АЗ ЕМЕС
 Риелтор атын жамылған алаяқтардан абай болыңыз!

Сонымен қатар, әлеуметтік кәсіп-
кер мәртебесі арқылы жеңілдікпен 
жалға алып, субсидияланатын несиеге 
қол жеткізеді. Өңірлік коммуникация-
лар қызметіндегі брифингте Алматы-
ның Кәсіпкерлік және инвестициялар 
басқармасының ШОБ бөлімінің бас 
маманы Әсет Әмірбек толығырақ ай-
тып берді.

Кәсіпкерлік нысанына жатпайтын 
жеке кәсіпкер мен заңды тұлға белгі-
ленген талапқа сәйкес келсе, әлеу-
меттік кәсіпкер мәртебесіне ие бола-
ды. Бұл әлеуметтік осал санаттағы 
азаматтарды жұмыспен қамтитын 
бизнес қана емес екенін айта кету ке-
рек. Тізілімге сондай-ақ, әлеуметтік 
осал топ өкілдері өндірген тауарлар-
ды, жұмысты немесе қызметті өткі-
зетін, сондай-ақ қоғамдық маңызы 
бар салада жұмыс істейтін кәсіпкерлер 
де кіре алады. Оған білім беру, әлеу-
меттік, медициналық көмек көрсету, 
оңалту, отбасы мен балалық шақты 
қолдау, балалардың демалысын 
ұйымдастыру, мәдени-ағарту қызметі, 
қоршаған ортаны қорғау мен басқа да 
бағыттар жатады.

«Тізілімге енгізу кәсіпкерге әлеу-
меттік кәсіпкерлік субъектісінің ресми 
мәртебесі мен мемлекеттік қолдаудың 
арнаулы шараларын пайдалану 
мүмкіндігін береді. Бұл тек 5 млн. тең-
геге дейінгі грантпен шектелмейді. 
Сондай-ақ, жеңілдікті жалға алу мен 
жеңілдікті несие беру тетіктері қарас-
тырылған. Сондықтан бұл мәртебе 
әлеуметтік маңызы бар бизнесті да-
мыту үшін қосымша ресурс бола ала-
ды», – дейді Әсет Әмірбек.

Тізілімге енгізу үшін төрт санат қа-
растырылған.

«Кәсіпкердің ең алдымен қыз-
метінің төрт санаттың қайсысына жата-
тынын анықтауы керек. Құжаттар тізімі 
мен расталуға тиіс талаптар осыған 
байланысты болады», – деп түсіндірді 
спикер.

Әлеуметтік кәсіпкерлер үшін ең 
сұранысқа ие қолдау шараларының 
бірі – мемлекеттік гранттар. Бір жобаға 
берілетін гранттың ең жоғары мөлшері 
5 млн. теңгені құрайды және ол қайта-
рымсыз негізде беріледі. Оған әлеу-
меттік кәсіпкерлік нысандары, сондай-
ақ «Бір ауыл – бір өнім» бағдарлама-
сының финалистері болған шағын 
және орта бизнес өкілдері үміткер 
бола алады.

ӘЛЕУМЕТТІК 
КӘСІПКЕРЛЕР 
мемлекеттің грантын 

қалай ала алады?

Алматыда халықтың әлеу-
меттік осал санатына жұ-

мыс орнын ашатын немесе білім 
беру, мәдениет, экология мен әлеу-
меттік қолдау саласында жұмыс 
істейтін кәсіпкерлер 5 млн. теңге-
ге дейін мемлекеттік грант ала 
алады. 

Гүлжанат СЕМБАЕВА. 
Сурет: Самат ҚҰСАЙЫНОВ.

Алматыда балаларға арналған 
алғашқы мамандандырылған он 

бес төсектік паллиативтік бөлімше 
ашылды. Ол шаһардағы №2 балалар  
клиникалық ауруханасының базасын-
да құрылған. 

Бөлімше медициналық бақылауды 
ұзақ уақыт бойы және ерекше күтімді қа-
жет ететін ауыр созылмалы, сондай-ақ 
жазылмайтын сырқаты бар балаларға 
арналған. Мұнда тәулік бойы қадағалау, 
ауырсынуды басу, ауыр симптомдарды 
бақылау және бейінді мамандардың кон-
сультациясы қамтамасыз етіледі.

баланы ауруханадан шыққаннан кейін де 
сапалы күтіммен қамтамасыз етуге 
мүмкіндік береді.

«Балаларға арналған маманданды-
рылған паллиативтік бөлімшенің ашы-
луы – Алматыда осы қызметті дамытудың 
маңызды қадамы. Біздің міндетіміз – ауыр 
дертке шалдыққан жеткіншектердің қа-
жетті медициналық көмекке, ауырсыну 
мен симптомдарды бақылауға қол-
жетімділігін қамтамасыз ету, ал ата-ана-
ларды кәсіби қолдау мен сүйемелдеу», – 
д е п  а т а п  ө т т і  қ а л а л ы қ  Қ о ғ а м д ы қ 
денсаулық сақтау басқармасының басшы-
сы Марат Пашимов. 

Жалпы, мегаполисте паллиативтік 
мәртебесі белгіленген 300-ге жуық бала 
бар. Республика бойынша балаларға пал-
лиативтік көмек көрсету мүмкіндіктері 
кезең-кезеңімен кеңейтілуде. Бүгінгі күні 
елімізде 142 мамандандырылған паллиа-
тивтік төсек-орын жабдықталған. 

Біздің өңірде ашылып отырған бұл ал-
ғашқы паллиативтік бөлімше балалар мен 
олардың отбасыларының кешенді көмек-
ке қолжетімділігін кеңейтіп, Алматыда 
паллиативтік көмекке мұқтаж пациент-
терді медициналық сүйемелдеудің жеке 
бағытын қалыптастыруға мүмкіндік бе-
реді.

Нұржамал ӘЛІШ.

Менингит – медициналық кө-
мекке дер кезінде жүгінуді 

қажет ететін ауыр ауру. Оның ал-
ғашқы белгілері туралы №14 қала-
лық емхананың ЖТД бөлімінің мең-
герушісі Жансая Жаңабаева айтып 
берді.

Маманның айтуынша, бастапқы ке-
зеңде адам менингитті ЖРВИ-мен ша-
тастырып алуы мүмкін. Алайда, қатты 
бас ауруы, жоғары дене қызуы, қайта-
қайта құсу, айқын әлсіздік, мойынның 
ауыруы, жарыққа және дыбысқа сезім-
талдық сияқты белгілер алаңдатуы тиіс.

Менингококк инфекциясы кезінде 
менингококцемия – менингококктың 
қанға таралуы орын алуы мүмкін. Бұл 
жағдайда теріде өзіне тән геморрагия-
лық бөртпе пайда болады. Құрысу, са-
наның бұзылуы және тыныс алудың 
қиындауы аса қауіпті белгілерге жата-
ды. Мұндай жағдайда шұғыл түрде 
жедел жәрдем шақыру қажет.

№4 Қалалық клиникалық аурухана базасын-
да ауыр жарақат алған және тірек-қи-

мыл аппараты аурулары бар пациенттерге көмек 
көрсетуге арналған мамандандырылған орталық 
құрылды.

Орталық шұғыл диагностика мен күрделі отадан бас-
тап, қалпына келтіру мен медициналық оңалтуға дейінгі 
көмектің толық циклін қамтамасыз етуге мүмкіндік бер-
мек. Емдеу тегін медициналық көмектің кепілдік берілген 
көлемі және МӘМС аясында жүргізіледі.

Қоғамдық денсаулық сақтау басқармасының мәлі-
метінше, мұнда ауыр жарақаттар мен сынықтар кезінде 
күрделі әрі жоғары технологиялық ота жасалып, эндо

протездеу, реконструктивті және аз инвазивті араласулар 
жүргізіледі. Сондай-ақ, зақымданған сүйектер мен буын-
дарды қалпына келтіру жұмыстары атқарылады.

– Өңірлік травматология және ортопедия орталығы-
ның құрылуы жарақаттар мен тірек-қимыл аппараты ау-
руларын диагностикалау және емдеудің заманауи тәсіл-
дерін бірікт іруге,  мамандандырылған көмектің 
қолжетімділігін арттыруға және медициналық қызметтің 
барлық деңгейінде емдеу сабақтастығын қамтамасыз 
етуге мүмкіндік береді, – деді Алматы қаласы Қоғамдық 
денсаулық сақтау басқармасының басшысы Марат Па-
шимов.

Жаңа орталық мамандарды оқыту және олардың 
біліктілігін арттыру, сондай-ақ ғылыми-зерттеу жұмыста-
рын жүргізу алаңына айналады. №4 Қалалық клиника-

ОРТОПЕДИЯ

ЗАМАНАУИ ТРАВМАТОЛОГИЯ
лық аурухана жыл сайын 19 мыңнан астам пациент қа-
былдайды, мұнда шамамен, 12 мың ота жасалады. 2025 
жылы ірі буындарды эндопротездеу бойынша 2250 ота 
жасалған.

Орталықты құру аясында қабылдау бөлімінің тұжы-
рымдамасы толығымен жаңартылып, Алматы қаласы 
мен Алматы облысының травматологиялық қызметтері 
арасындағы үйлестіру күшейтілген. Сондай-ақ, №4 қала-
лық клиникалық аурухана аумағында қала стационарла-
рының арасында жалғыз тікұшақ алаңы жұмыс істейді. Ол 
ауыр жарақат алған пациенттерді, соның ішінде ТЖМ 
құтқарушылары таулы және жетуі қиын аймақтардан 
эвакуациялаған адамдарды жедел жеткізуге мүмкіндік 
береді.

Дос ОРЫНБЕКҰЛЫ.

ЖАҢА БӨЛІМШЕ

«Менингит көзді ашып-жұмғанша 
тез өршіп, жылдам дамуы мүмкін. 
Тіпті, бірнеше күнді жоғалтудың өзі 
ауыр асқынуларға әкелуі ықтимал. 
Сондықтан күдікті  белгілер пайда 
болған кезде күтіп отырмай, дереу 
дәрігерге қаралған дұрыс. Өздігінен 
емделуге болмайтынын да айта ке-
тейін», – дейді дәрігер.

Ауру ауа-тамшы жолымен бері-
лу і  мүмкін .  Отбасында менинго-
кокк инфекциясы анықталған жағ-
д а й д а  қ а р ы м - қ а т ы н а с т а  б о л ғ а н 
адамдарды медицина мамандары 
тексереді. Қажет болған жағдайда 
м ұ р ы н - ж ұ т қ ы н ш а қ т а н  ж а ғ ы н д ы 
алынып, зерттеу жүргізіледі.

Д ә р і г е р  ж е к е  б а с  г и г и е н а с ы н 
сақтауды, бөлмелерді жиі желдетіп 
тұруды, науқас адамдармен тығыз 
қ а р ы м - қ а т ы н а с т а  б о л у д а н  ж ә н е 
а д а м  к ө п  ж и н а л а т ы н  о р ы н д а р ғ а 
барудан мүмкіндігінше бас тартуды 
ұсынады.

Н.ЖҰМАҒАЛИҚЫЗЫ.

МАМАН МІНБЕРІ

МЕНИНГИТ БЕЛГІЛЕРІ 
ҚАНДАЙ?

ПАЛЛИАТИВТІК КӨМЕК

Көмекті мультидисциплинарлық ко-
манда көрсетеді. Оның құрамына дәрігер-
анестезиолог-реаниматолог, онкогемато-
лог, педиатр, паллиативтік көмекті 
үйлестіруші, мейіргерлер және басқа да 
мамандар кіреді. Әр бала үшін оның жағ-
дайын ескере отырып, жеке көмек көрсету 
жоспары әзірленеді.

Бөлімше жұмысының маңызды ба-
ғыты – ата-аналарды қолдау және олар-
ды балаға күтім жасауға үйрету. Отбасы-
ларға қажетт і  ұсынымдар беріл іп, 
психологиялық көмек көрсетіледі. Бұл 

Мегаполис медицинасы тағы бір орталықпен толықты

«Lemon Land Lombard» ЖШС  2026 жылғы 29 қыркү-
йек, сағат 09.00-де  Алматы қаласы, Төле би көшесі, 251 А, 
1-кеңсе, өтелмеген кепіл мүлкінің сатылуы өтеді: пайдаланыл-
ған алтын бұйымдар (сырғалар, сақиналар, білезіктер, шын-
жырлар, мойынтұмарлар, алқалар). Лоттар саны –  542  дана.

Төлем тәртібі мен мерзімі, сондай-ақ төлем реквизиттері: 
сатып алу-сату шартының талаптарына сәйкес.

Өтінімдерді «Lemon Land Lombard» ЖШС мекенжайы 
бойынша жіберу керек: Алматы қ., Төле би к-сі, 251 А, 1-офис 
немесе land@lmn.kz электрондық поштасы бойынша 2026 
жылдың 18 қыркүйек, сағат 18.00-ге дейін. Сауда-саттықты 
өткізу әдісі – голландтық. 

Бағаны өзгерту қадамы – 2%.
Сатылым туралы қосымша ақпаратты +7 707 100 90 10 

телефоны бойынша алуға болады.

«Lemon LOMBARD» ЖШС 2026 жылғы 29 қыркүйек, 
сағат 09.00-де Алматы қаласы, Әуезов көшесі, 181, н. п. 3, 
өтелмеген кепіл мүлкінің сатылуы өтеді: пайдаланылған алтын 
бұйымдар (сырғалар, сақиналар, білезіктер, шынжырлар, 
мойынтұмарлар, алқалар). Лоттар саны –  1150 дана.

Төлем тәртібі мен мерзімі, сондай-ақ төлем реквизиттері: 
сатып алу-сату шартының талаптарына сәйкес.

Өтінімдерді «Lemon LOMBARD» ЖШС мекенжайы бойын-
ша жіберу керек: Алматы қ., Әуезов көшесі, 181, 17-п. немесе 
lemon@lmn.kz электрондық поштасы бойынша 2026 жылдың 
18 қыркүйек, сағат 18.00-ге дейін.

Сауда-саттықты өткізу әдісі  – голландтық. 
Бағаны өзгерту қадамы – 2%.
Сатылым туралы қосымша ақпаратты +7 707 117 90 10 

телефоны бойынша алуға болады.

Алматы қаласы мәслихатының 
депутаттары VIII сайланымдағы Ал-
маты қаласы мәслихатының депута-
ты Әміржан Әміржанұлы Нәбиевке 
әкесі

Аязбай Оразұлы 
ЖҰБАНОВТЫҢ 

мезгілсіз қайтыс болуына байла-
нысты қайғысына ортақтасып, көңіл 
айтады.

 Мемлекеттік қызметтегі кәсі-
би этика мен сыбайлас жемқор-
лыққа қарсы сана – адал әрі 
жауапты мемлекеттік басқару-
дың негізгі тіректерінің бірі. Бұл 
ұғымдар тек заң талаптарын 
сақтаумен шектелмейді. Олар 
мемлекеттік қызметшінің кәсіби 
ұстанымын, азаматтармен қа-
рым-қатынас мәдениетін және 
қ о ғ а м  а л д ы н д а ғ ы  ж а у а п -
кершілігін айқындайды.

Сыбайлас жемқорлыққа қар-
сы саясаттың түпкі мақсаты – құ-
қық бұзушылықтың алдын алу, 
оған итермелейтін тәуекелдерді 

«АДАЛ АЗАМАТ» КӘСІБИ ЭТИКА –
мемлекеттік қызметшінің берік қорғаныҚандай қоғамда болма-

сын мемлекеттік қыз-
метшінің этикасы мен им-
миджіне баса мән беріледі. 
Мемлекеттік билікке қаты-
сатын тұлғалардың мінез-құ-
лық нормалары мен принцип-
т е р і н  н е г і з д е у д і ң  д е 
м ә н - м а ң ы з ы  з о р .  М е м л е -
кеттік қызметті өткеру 
мемлекет пен қоғам тарапы-
нан білдірілген зор сенім бол-
ғандықтан да бұл қызмет 
моральдық бейне мен имиджі-
не жоғары талаптар қояды.

азайту, мүдделер қақтығысына 
жол бермеу және заң бұзған әр 
адамға жауапкершіліктің бұл-
тартпастығын қамтамасыз ету. 
Бұл бағытта озық халықаралық 
тәжірибе мен тиімді стандарт-
тарды енгізу де маңызды.

Алайда, сыбайлас жемқор-
лықпен күресті тек мемлекеттік 
органдардың міндеті ретінде  
қарастыру жеткіліксіз. Оның 
негізі адамның күнделікті өмірін-
дегі ұстанымынан басталады. 
Сыбайлас жемқорлыққа қарсы 
мәдениет – заңды білу ғана 
емес, әділдік пен адалдықты 
өмірлік қағидаға айналдыру, 
заңсыз әрекетке бейжай қарамау 
және өз құқығы мен міндетін дұ-
рыс түсіну қабілеті.

Мемлекеттік қызметші осы 
мәдениеттің қоғамдағы маңыз-
ды көрсеткіштерінің бірі. Өйт-
кені, ол мемлекет саясатын іске 
асыратын маман ғана емес, қо-
ғамның толыққанды мүшесі. 
Оның кәсіби мінез-құлқынан 
азаматтардың мемлекеттік инс-
титуттарға деген сенімі де көрі-
неді. Сондықтан мемлекеттік 

қызметшінің адалдығы мен әдеп 
нормаларын сақтауы жеке кәсіби 
талап емес, қоғамдық маңызы 
бар жауапкершілік.

Адамның құндылықтары бір 
күнде қалыптаспайды. Оның 
негізі отбасында қаланып, мек-
тепте, жоғары оқу орнында және 
қоғамдық ортада беки түседі. 
Адал еңбекке құрмет, заңды сақ-
тау, өзгенің құқығын сыйлау, 
жауапкершілік пен әділдік секілді 
қасиеттер бала кезден қалыптас-
қанда ғана сыбайлас жемқор-
лыққа қарсы берік иммунитет 
пайда болады.

Сондықтан сыбайлас жем-
қорлыққа қарсы мәдениетті қа-
лыптастыру жүйелі әрі  ұзақ 
мерзімді жұмысты талап етеді. 
Мұнда құқықтық сауаттылықты 
арттырумен қатар, моральдық-
адамгершілік құндылықтарды 
нығайту, адал мінез-құлықты 
ынталандыру, мүдделер қақты-
ғысына төзбеушілік қалыптасты-
ру және қоғамның құқық бұзу-
ш ы л ы қ қ а  н е м қ ұ р а й д ы 
қарамауына жағдай жасау  
маңызды.

Ең бастысы, сыбайлас жем-
қорлыққа қарсы сана мемле-
кеттік қызметшілер арасында 
ғана орнықпауы керек. Бұл – қо-
ғамның барлық мүшесіне ортақ 
ұстаным. Әр азамат пара беруді 
де, алуды да қалыпты жағдай 
деп қабылдамай, заңсыз артық-
шылыққа жол бермей, адалдық-
ты жеке өмірінің қағидасына 
айналдырғанда ғана сыбайлас 
жемқорлыққа қарсы мәдениет 
берік қалыптасады.

Демек, сыбайлас жемқор-
л ы қ п е н  к ү р е с т і ң  е ң  т и і м д і  
жолы – тек оның салдарымен 
емес, оны туындататын қо-
ғамдық көзқараспен жұмыс іс-
теу. Адалдық пен әділдік мемле-
кеттік саясаттың талабы ғана 
емес, қоғамның ортақ құндылы-
ғына айналғанда ғана нақты нә-
тиже болады.

А.Д.ТОҚТАРБАЕВА, 
Алматы қаласы бойынша 

Мемлекеттік қазынашылық 
департаменті персоналмен 

жұмыс істеу бөлімінің бас 
маманы. 

ХАБАРЛАНДЫРУ

Сондықтан құқықтық білім 
тек заң саласының мамандарына 
ғана емес, әрбір азаматқа қажет. 
А.Чехов атындағы Орталық қала-
лық кітапханада «Заң – тәртіп пен 
әділеттіліктің негізі» тақырыбын-
да «дөңгелек үстел» өтті. Кезде-
суге Алматы қаласы Адвокаттар 
алқасының адвокаттары Бауыр-
жан Сералин, Эльнұр Жұмабек-
қызы, сондай-ақ «Кеш» құқық 
қарау орталығының директоры, 
заңгер Кәмшат Шинтекова келді. 

Іс-шараға студенттер де қаты-
сып, құқық саласының маманда-
рымен диалог орнатты. Кезде-
судің негізгі мақсаты – жастардың 
заң, құқық туралы білімін артты-
ру, түсінігін кеңейту, заң талапта-
рын сақтаудың маңызын түсінді-
ру.

«Құқықтық сауаттылық әр 
адамға қажет. Құқықпен бірге 

КЕЗДЕСУ

Құқығын білген қор болмайды
Қазір құқықтық сауат-

тылықтың маңызы 
бұрынғыдан да арта түсті. 
Адам күнделікті өмірінде 
түрлі мәселемен бетпе-бет 
келеді. Білім алу, еңбек ету, 
қызмет көрсету, келісім-
шарт жасау, жеке мәлімет-
т е р д і  қ о р ғ а у ,  қ о ғ а м д ы қ 
тәртіпті сақтау сияқты қа-
рапайым әрекеттердің өзі 
белгілі бір заң талаптарымен 
реттеледі. 

міндет те қатар жүретінін ұмыт-
пауымыз керек. Заңды құрмет-
теу – қоғамдағы тәртіпті сақтау-
д ы ң  м а ң ы з д ы  ш а р т ы .  О л 
жастардың болашақтағы азамат-
тық ұстанымына тікелей әсер 
етеді. Заңды білетін адам өз әре-
кетінің салдарын түсінеді, жауап-
кершілікті сезінеді және мәселе-
лерді заңды жолмен шешуге 
ұмтылады», – дейді Адвокаттар 
алқасының адвокаты Бауыржан 
Сералин. 

Ал «Кеш» құқық қарау орта-
лығының директоры Кәмшат 
Шинтекова жастарға құқықтық 
ақпаратты түсінікті түрде жеткізіп, 
олардың заңға деген қызығушы-
лығын арттыру – басты міндет-
тердің бірі екенін атап өтті. 

«Жастардың құқықтық жағы-
нан сауатты болғаны өте маңыз-
ды. Күнделікті өмірде адам әр-
түрлі жағдайға тап болуы мүмкін. 
Өзім де жастардың мәселесімен 
жиі бетпе-бет келіп жатамын. Кез 
келген құқықтық мәселеде эмо-
цияға берілмей, алдымен заң 
талаптарына көз жүгіртіп және 
қажет болған жағдайда кәсіби 
м а м а н д а р д а н  к е ң е с  а л у  
к е р е к » ,  –  д е д і  К ә м ш а т  
Шинтекова.

Студенттер құқық саласының 
мамандарынан тек теориялық 
ақпарат алып қана қоймай, олар-
дың өмірлік және кәсіби тәжіри-
бесіне қанықты. Мұндай кездесу-
лер жастардың құқықтық сауатын 
арттырумен қатар, олардың  

қоғамдық белсенділігін қалып-
тастыруға да ықпал етеді. 

«Адам өзінің құқығын білгені-
мен қатар, өзге адамның да құ-
қығын құрметтей білуі керек. Заң 
баршаға ортақ және оны сақтау 
әр азаматтың жауапкершілігінен 
басталады. Мені жастардың 
осындай кездесулерге белсенді 
қатысып, сұрақ қоюы қуантады. 
Құқық саласына қызығушылық 
танытып, заңды тереңірек білуге 
ұмтылған дұрыс. Қазір алаяқтық, 
дропперлік жағдайлар өте көп. 
Бұл тұрғыда сауатты болу өте 
маңызды», – деді Алматы қаласы 
Адвокаттар алқасының адвокаты 
Эльнұр Жұмабекқызы. 

Нұржамал ӘЛІШ.

ЖЕҢІМПАЗ FIBA АЗИЯ КУБОГЫ

БІЗДІҢ МАҚТАНЫШЫМЫЗ

ВАЛЮТА 
БАҒАМДАРЫ EUR/KZT 535,09 теңге CNY/KZT 68,28 теңгеUSD/KZT 458,87 теңге RUB/KZT 5,42 теңге

Қазақстандық дзюдошылар жекелей 
сында 10 медаль жеңген болатын: 3 ал-
тын, 3 күміс және 4 қола. Оның ішінде 52 
келіге дейінгі салмақ дәрежесінде сынға 
түскен Фатима Сұпығалиева Қазақстан 
дзюдосы тарихында қыздар арасында 
әлем чемпионы атанған тұңғыш дзюдошы 
ретінде тарихқа енді. Сондай-ақ, Қазақ
стан құрамасы дзюдодан аралас-коман-
далық жарыста жеңімпаз атанды. Бұл  
да – тарихи нәтиже. Жігіттер арасында 

– Әлем чемпио-
натына үйден жы-
рақта 1 ай бойы да-
й ы н д а л д ы қ . 
Жарыстың өзі жоға-
ры деңгейде өтті. 
Ф и н а л ғ а  д е й і н 
жетіп, бірақ шешуші 
белдесуде Әзер-
байжан балуанына 
есе жіберіп қойдым. 
Енді осы нәтижемен 
тоқтамай, әрі қарай 
дамып, бұйырса чемпион болуға тырыса-
мын, – деді 16 жастағы спортшы.

Ал дзюдодан Қазақстан құрамасының 
бас бапкері Ерлан Баймахамбетов өз 
шәкірттерінің нәтижесіне оң баға берді. 

Оның айтуынша, елімізде дзюдо спорт 
қарқынды дамып келеді. Оған 2024 жылы 
Париж Олимпиадасында Елдос Сметов 
жеңген алтын медальдің әсері бар.

– Әлем чемпионатына дейін көптеген 
оқу-жаттығу жиындарын өткіздік. Азия 
мен Еуропадағы жарыстарға қатысып, 
спортшылардың шеберлігін шыңдадық. 
Осы еңбегіміз нәтиже беріп, спортшыла-
рымыз үмітті ақтады. Жарыста оңай қар-
сылас болған жоқ. Соған қарамастан, 
олар жақсы нәтижеге жетті. Бұл елімізде 
дзюдо деңгейінің өсіп келе жатқанын 
көрсетеді. Олимпиада ойындарындағы 
Елдостың жеңісі де бізге үлкен күш пен 
серпін берді, – деді ол.

Еске салайық, әлем чемпионатының 
а р а л а с - к о м а н д а л ы қ  ж а р ы с ы н д а  

Қазақстан құрамасы Болгария, Жапония, 
Өзбекстан спортшыларын жеңіп, финалда 
бразилиялықтармен кездескен болатын. 
Негізгі белдесулер 3:3 есебімен тең аяқ-
талған соң, жеңімпазды анықтау үшін қо-
сымша белдесудің жеребесі тартылды. 
Жеребе бойынша 48 келіге дейінгі салмақ 
дәрежесі түсті. Шешуші белдесуде Иянат 
Жұбатқан қарсыласын жеңіп, ұлттық құра-
маға алтын жүлде сыйлады. Алматыға 
келгеннен кейін Иянат соңғы белдесу ал-
дында қандай сезімде болғанын айтып 
берді.

– Жарыс жоғары деңгейде өтті. Біздің 
командамызда барлығы жақсы күресті. 
Бірақ финалдағы бірінші кездесуде мен 
қарсыласыма ұтылып қалдым. Қосымша 
жеребе тартылып, 48 келі түскенде тез 
жиналып, ойымды жинақтап, жеңуге ты-
рыстым. Тек «ұту керек» деген ой болды 
және жеңіске жете алғаныма қуанышты-
мын, – деді ол.

Сурет: Самат ҚҰСАЙЫНОВ.

ЧЕМПИОНДАР ЕЛГЕ ОРАЛДЫ

Әлем чемпионатында топ жарған 
жас чемпиондар елге оралды. Ал­

маты халықаралық әуежайында Гуая­
кильде (Эквадор) өткен жасөспірімдер 
арасындағы әлем чемпионатынан тари­
хи нәтижемен оралған дзюдодан Қазақ­
стан құрамасын қарсы алу рәсімі өтті.

Алматы құрамасы сурдлимпиадалық 
спорт түрлерінен Қазақстан Республикасы-
ның IV Спартакиадасында жалпыкоманда-
лық есепте бірінші орын алды. Қала спорт-
шылары жарысты 92 медальмен аяқтады: 
29 алтын, 31 күміс және 32 қола. 

Алматы қаласы Спорт басқармасының 
мәліметінше, республикалық Спартакиада 
Алматыда, Алматы облысында және Оралда 
өтті. Жарысқа еліміздің 19 өңірінен 1500-ден 
астам спортшы қатысты. Спорттың 10 түрінен 
274 медаль жиынтығы сарапқа салынды. 
Спартакиада қорытындысы бойынша Алма-
ты құрамасы 228 ұпай жинап, жалпыкоман-
далық есепте жеңімпаз атанды. 186 ұпаймен 
Жамбыл облысы екінші орын алса, 155 ұпай 
жинаған Астана үздік үштікті түйіндеді.

Алматылық спортшылар он спорт 
түрінің тоғызында командалық жүлдеге 
ие болды. Қала құрамасы грек-рим кү-
ресі, бадминтон, шахмат және жеңіл ат-
летикадан бірінші орын алды. Үстел тен-
нисі, дзюдо және таеквондодан екінші, 
ал еркін күрес пен футболдан үшінші 
орын иеленді. Алматы спортшылары, 
әсіресе, жеңіл атлетикада жоғары нәтиже 
көрсетті. Үш жарыс күнінің қорытындысы 
бойынша команда 8 алтын, 9 күміс және 
4 қола медаль жеңіп алып, осы спорт 
түрінен жалпыкомандалық есепте бірінші 
орынға ие болды.

– Жалпы алғанда, Алматы спортшыла-
рының еншісінде 92 медаль бар. Спарта-
киада төрт жылда бір рет өткізіледі және 
сурдлимпиадалық спортты дамытуға, есту 
қабілеті бұзылған спортшылардың ше-
берлігін арттыруға, сондай-ақ ұлттық құра-
ма сапына үздік спортшыларды іріктеуге 
бағытталған, – деп хабарлады қалалық 
Спорт басқармасынан.

26 тамызда басталған жарыс 31 тамызға 
дейін жалғасады. Қазақстан 2029 жылғы 
турнирге қатысушыларды анықтайтын жа-
ңартылған іріктеу жүйесінің бастапқы ке-
зеңіндегі ойындарды алғаш рет қабылдап 
отыр. 

Алматы қаласы Спорт басқармасының 
мәліметіне сәйкес, еліміздің оңтүстік астана-
сы осы раундтың ойындарын қабылдайтын 
Орталық Азиядағы жалғыз қала болмақ. 
Дәл осы кезеңнің матчтары Дубайда (БАӘ), 
Серембанда (Малайзия) және Ұлан-Батыр-
да (Моңғолия) да ұйымдастырылды. Алдын 
ала іріктеудің бірінші раундына төрт топқа 
бөлінген 18 ұлттық құрама қатысуда. Алма-
тыда Қазақстан құрамасы Палестина, Шри-
Ланка, Мальдив аралдары және Қырғызстан 
командаларымен кездеседі. Турнир айнал-
малы жүйе бойынша өтіп, топтағы үздік үш 
құрама алдын ала іріктеудің екінші раундына 
жолдама алады. Бұл турнир Қазақстан құра-
масына топтық кезеңдегі барлық кездесуін 
өз алаңында, жанкүйерлерінің қолдауымен 
өткізуге мүмкіндік береді.

Екінші раундтың қорытындысы бойынша 
FIBA Азия кубогы – 2029 турнирінің іріктеу 
кезеңінде жарысты жалғастыратын коман-
далар анықталады. Бұл кезеңде оларға 2025 
жылы Жиддада өткен турнирге қатысқан 16 
құрама қосылады. Қазақстан құрамасы 
1992 жылдан бері құрлықтық деңгейдегі 
жарыстарға қатысып келеді. Команданың 
үздік нәтижесі – 2007 жылғы Азия чемпио-

натындағы төртінші орын. Сол жарыста қа-
зақстандықтар жартылай финалға дейін 
жетті. Алдыңғы іріктеу кезеңінде ұлттық құ-
рама Үндістан мен Катарды жеңгенімен, 
2025 жылғы Азия кубогының финалдық 
кезеңіне шыға алмады.

– Алматыда алдын ала іріктеу матчтары-
ның өтуі қаланың халықаралық баскетбол 
бағытындағы бастамаларының жалғасы 
болмақ. Бұған дейін Алматыда Орталық 
Азия баскетбол қауымдастығы Үйлестіру 
кеңесінің отырысы өткен, ал Қазақстан өкіл-
дері FIBA Asia құрылымдарының жұмысына 
қатысып келеді. Турнир жас спортшылар 
мен студенттерге халықаралық деңгейдегі 
баскетбол бәсекесін тікелей тамашалауға 
мүмкіндік береді. Елімізде алты өңірдің жас 
б а с к е т б о л ш ы л а р ы н  қ а м т и т ы н  N B A 
Kazakhstan бағдарламасы, сондай-ақ Ұлт-
тық студенттік баскетбол лигасы жұмыс іс-
тейді, – дейді Спорт басқармасының өкіл-
дері.

Бетті әзірлеген 
Досбол АТАЖАН.

Ғабит Расулхан (-60 кг) мен Әділжан Жау-
динов (+90 кг) топ жарып, алтын жүлде 
алды. Мемлекет басшысы қазақстандық 
дзюдошыларды жастар арасындағы әлем 
чемпионатында табысты өнер көрсетуімен 
құттықтады. Президент жас чемпиондар-
дың спорттағы жолы жарқын болуына 
және жаңа биіктерді бағындыра беруіне 
тілектестік білдірді.

Жас чемпиондарды әуежайда қарсы 
алуға Алматы қаласы Спорт басқармасы-
ның, Дзюдо федерациясының өкілдері 
және спортшылардың туған-туыстары, 
достары келді. Ұлттық құрама сапында 50 
келіге дейінгі салмақ дәрежесінде әлем 
чемпионатының күміс жүлдегері атанған 
Алматы өкілі Әділжан Нұрбекен елге 
оралған соң, өз әсерімен бөлісті.

АЛМАТЫ ҚҰРАМАСЫ
КӨШ БАСТАДЫ

Алматы құрамасы сурдлимпиада­
лық спорт түрлерінен IV Спар­

такиаданың чемпионы атанды.

БАСКЕТБОЛ БӘСЕКЕСІ
Шаһарда алғаш рет FIBA Азия кубо­

гы турнирінің алдын ала іріктеу 
матчтары басталды. Қала әкімдігінің қол­
дауымен Балуан Шолақ атындағы Спорт 
сарайында FIBA Азия кубогы – 2029 тур­
нирінің алдын ала іріктеу кезеңі В тобын­
дағы матчтары өтіп жатыр.

